
Аслан Бжьаниа иирамш 
идырныҳәалеит

 d Урыстәылатәи Афедерациа 
Ахада Владимир Путин Аԥсны 
Аҳәынҭқарра Ахада Аслан Бжьаниа 
иирамш идиныҳәалеит. 

Адныҳәалараҿы, ахәҭакахьа-
ла, иазгәаҭоуп: «Ҳаҭыр зқәу Аслан 
Гьаргь-иԥа. Гәык-ԥсык ала ишәы-
дысныҳәалоит Шәирамш. Урыстәы-
ла Шәара шәырдыруеит ҳтәылақәа 
рыбжьара аидгыларатә, астратеги-
атә усеицура арӷәӷәара иадгылоу 
иаҳасабала, инашәыгӡо аусгьы ахә 
ҳаракны иршьоит. Сгәы иаанагоит, 
Урыстәылеи Аԥсни рыжәларқәа ре-
изҳазыӷьара ахьӡала алҵшәа змоу 
ҳусеицура аԥхьаҟагьы иацҵахоит 
ҳәа. Ишәзеиӷьасшьоит агәабзиара, 
аҳәынҭқарратә усураҟны аихьӡа-
рақәа, аманшәалара».

* * *
Жәлар Реизара-Апарламент Аиҳа-

бы Лаша Ашәба Аҳәынҭқарра Ахада 
Аслан Бжьаниа Иирамш идиныҳәа-
леит. 

Адныҳәалараҟны иазгәаҭоуп: 
«Ҳаҭыр зқәу Аслан Гьаргь-иԥа! 

Жәлар Реизара-Апарламент адепу-

татцәа рыхьӡала, хаҭала сара сыхьӡа-
ла гәык-ԥсыкала Шәирамш шәыдыс-
ныҳәалоит! 

Иахьа Шәара аԥсҭазааратә ԥышәа 
ду рҳаны аҳәынҭқарра анапхгара 
ашәҭоит, атәыла аекономикатә лша-
рамч, уи акультуратәи адоуҳатәи 
ҭынха рыҿиара гәацԥыҳәарала 
шәалахәуп. Шәара шәыпрофессио-
нализм, ауаажәларра-политикатә, 
анапхгаратә усураҟны ишәымоу 
аԥышәа ду ҳтәыла аԥхьаҟагьы асоци-
ал-економикатә ҿиара, ауаажәларра 
рыҩныҵҟа аҭынчреи аҭышәынтәала-
реи рышьақәгылара Аԥсны жәлар-
бжьаратәи апозициа арӷәӷәаразы 
ицхыраагӡа дуны иҟоуп. 

Иахьа Аконституциа ахьча-
ра знапы иану иаҳасабала Ахада 
имаҵзураҟны Аԥсны Аҳәынҭқар-
ра асуверенитет, ахьыԥшымра, 
аҳәынҭқарратә акзаара аиқәырха-
разы ауснагӡатәқәа мҩаԥыжәгоит. 
Ҳара ахә ҳаракны иаҳшьоит жәлар-
бжьаратәи аимадарақәа рырҭбаара, 
атәылақәа рыбжьара аиашьаратә еи-
зыҟазаашьақәа рырӷәӷәара аус аҟны 
шәлагаламҭа. Шәара ишәыбзоураны 
акрызҵазкуа аполитикатә ӡбамҭақәа 

алыршоуп, аԥсҭазаара иаларҵәоуп 
аинвестициатә проектқәа жәпакы, 
аҳәынҭқарратә еилазаарақәа рҟны 
имҩаԥысуеит аиҭакрақәа, ацәгьо-
ура иаҿагыланы ақәԥара. Аԥхьаҟа 
иҟаҵатәу рацәоуп, аха ҳара агәра 
ҳгоит Аԥсны жәлар реизҳазыӷьара 
иазкны шәгәы иҭашәкыз аус бзиақәа 
рынагӡара шәылшап ҳәа. 

Ҳаҭыр зқәу Аслан Гьаргь-иԥа! 
Ишәзеиӷьасшьоит амилаҭтә ин-
тересқәа рыхьчара, жәларбжьаратәи 
аимадарақәа рырӷәӷәара иазку шәу-
сураҟны аихьӡарақәа, агәабзиара, 
аманшәалара!».

* * *
Абарҭ амшқәа рзы Аԥсны Ахада 

ихьӡала адныҳәаларақәа рацәаны 
иааит. Урыстәылатәи Афедерациа 
Аиҳабыра Рхантәаҩы Михаил Мишу-
стин иааишьҭыз аныҳәалараҿы Аслан 
Бжьаниа изеиӷьаишьеит агәабзиара 
ӷәӷәа, аманшәалара, аҭакԥхықәра зцу 
аҳәынҭқарратә усураҿы ақәҿиара 
ҿыцқәа. Уи агәра ганы дшыҟоу иҳәе-
ит аусеицура ҳаԥхьаҟагьы ишацҵахо, 
иҵегьы амҽхак шыҭбаахо.

Урыстәыла Афедералтә Еизара 
Афедерациа Ахеилак Ахантәаҩы 
Валентина Матвиенко Аслан Бжьа-
ниа изеиӷьалшьеит аҭакԥхықәра зцу 
иусураҿы аихьӡара ҿыцқәа, агәабзи-
ара, аманшәалара. 

Иара убас атәыла Ахада идныҳәа-
леит Аԥсны иҟоу Урыстәыла ацҳа-
ражәҳәаҩ ҷыда Михаил Шургалин, 
Ареспублика Башкортосҭан Ахада 
Ради Хабиров, Аиҳабыра  Рԥыза-ми-
нистр Андреи Назаров, Урыстәыла 
Ашәарҭадара Ахеилак амаӡаныҟәгаҩ 
Николаи Патрушев, Аахыҵ-Уаԥстәы-
ла Ахада Алан Гаглоев, Аԥсны иҟоу 
Аахыҵ-Уаԥстәыла ацҳаражәҳәаҩ 
Олег Боциев, Ҟабарда-Балкартәи 
Ареспублика Ахада Казбек Коков, 
Шьамтәылатәи Арабтә Республи-
ка Апрезидент Башар аль-Асад, Ни-
карагуа Апрезидент Даниель Орте-
га Сааведра, уи ихаҭыԥуаҩ Росарио 
Мурильио, Аԥсны Ауаажәларратә па-
лата амаӡаныҟәгаҩ Гули Кьычба уҳәа 
егьырҭгьы. 

 d Уфа ақалақь, «Белаиа» аӡиас 
аԥшаҳәаҿы, Аиҩызара Абаҟа азаа-
игәара аколоннада аргылара иала-
геит, – адырра ҟанаҵоит «Башин-
форм». 

Башкириеи Аԥсни рыбжьара 
аиҩызаратә, аимабзиаратә еизыҟаза-
ашьақәа рыхьӡала ҳаԥхьаҟа иргыла-
хараны иҟоу аколоннада раԥхьатәи 
ахаҳә ашьҭаҵара мҩаԥысит жьҭа-
арамза, 2023 шықәсазы Аԥсны 
Аҳәынҭқарра Ахада Уфа ақалақь аҟ-
ны даныҟаз. 

Аколоннада Аҟәа ақалақь, 
Амҳаџьыраа Рыԥшаҳәаҿы игылоу 
аколоннада аиԥш-зеиԥшу асахьа 
аиуеит.  Ари аргыламҭа аҳаракыра  
– 12 м. рҟынӡа инаӡоит, аура – 30 м., 
аҭбаара – 6 м. рҟынӡа. Аргыларазы 
ахархәара роуеит афельзиттә хаҳә, 
мамзаргьы агранит. 

  «Асимволтә ҵакы амоуп, уи аа-
игәара аурыс жәлари абашкир жәла-
ри риашьара иазку амонумент ахь-
гылоу. Уи Башкириа хатәгәаԥхарала 
Урыстәылатәи аҳәынҭқарра иалале-
ижьҭеи 400 шықәса ахыҵра инама-
даны иргылан. Акырӡа аҵанакуеит 
аиҩызареи, аимабзиареи, аидгы-
лареи рыла анхара. Убасҵәҟьа ауп 
ҳашьцәа-аԥсуаа рыцынхареи аус 
рыцуреи ҳгәы ишҭоу. Аколоннада 

аҭоурых ду змоу, еицамкуа ҳаиҩы-
зара иасимволны иҟалоит. Иҳаҩсыз 
ашәышықәса 20-тәи  ашықәсқәа  
рзы, Поволжие амлакра ӷәӷәа аныҟаз 
аамҭазы, Аԥсны ҳара фатәи-жәтәи 
рыла иҳацхраауан, Аџьынџьтәы-
латә еибашьра Дуӡӡа аан ахәрақәа 
зауз ҳаибашьцәа Аԥсны арратә 
хәышәтәырҭақәа рҿы ирхәышәтәуан. 
90-тәи ашықәсқәа раан, уажәшьҭа ҳа-
ра, абашкирцәа ауадаҩра иақәшәаз 
аԥсуаа иҳалшоз ала ҳрыдгылеит, агу-
манитартә цхыраара раҳҭон.  Уахь-
гьы-арахьгьы ҳазхыҽхәаша ҳамо-
уп, ҳгәы зладуу рацәоуп. Ҳара ҳзы 
насыԥ дууп Ареспублика Амш азы 
шәахьаҳҭааз. Аколоннада ааҳартуе-
ит шықәсык иахымгакәа, жьҭаарам-
за 11 иақәыршәаны», – ҳәа актәи 
ахаҳә ашьҭаҵара аҿы инаҵшьны 
иазгәеиҭеит ареспублика Ахада Ра-
ди Хабиров.

Аԥсны – Башкириа

Аиҩызара иадырганы

30 шықәса уажәаԥхьа, 1994 
ш. мшаԥымза 4 рзы Москва ақа-
лақь, Урыстәылатәи Афедера-
циа адәныҟатәи аусқәа Рмини-
стрра Адкыларақәа Рыҩнаҿы  
«Ақырҭуа-аԥсуа еимакы аполи-
тикатә  ҭышәныртәалара иаз-
ку ауснагӡатәқәа рзы Аҳәамҭа» 
анапаҵаҩра мҩаԥысит. Аусшәҟәы 
рнапы аҵарҩит: аԥсуа ган аҟын-
тәи Сократ Џьынџьал, ақырҭуа ган 
аҟынтәи – Алеқсандр  Қавсаӡе, 
аусмҩаԥгатә иалахәын Борис Па-
стухов – Урыстәылатәи Афедера-
циа аганахьала, Едвард Бруннер 
– Еиду Амилаҭқәа Реиҿкаара,  В. 
Манно – Европатәи Атәылақәа 
Реидгыла Ашәарҭадара Ахеилак 
аҟынтәи. 

Иара убасҟан, 30 шықә-
са  раԥхьа , Аганқәа  иа -
ра убас еиқәшаҳаҭны рнапы 
аҵарҩит «Ахҵәацәеи зҭыԥ иах-
гоу ахаҿқәеи хатәгәаԥхара-
ла рыргьежьразы Ԥшьганктәи 
аиқәшаҳаҭра».   Аганқәа аҭынчра 
ашьақәыргыларазы иаарласны 
аусура алагареи Еиду Амилаҭқәа 
Реиҿкаара абжьаҟазаратә мчқәа 
реилазаараҿы Урыстәылатәи ар-
ратә контингент алахәхареи рзы 
аҳәара шыҟарҵо шьақәдырӷәӷәе-
ит.  

 Аганқәа Еиду Амилаҭқәа Ре-
иҿкаара Ашәарҭадара Ахеилак  
ахь Еиду Амилаҭқәа Реиҿкаара 
Амиссиа Қырҭтәыла анаԥшра-
зы амандат арҭбааразы ааԥхьа-
ра ҟарҵеит.

«Аԥсны иара ахатәы конститу-
циеи, азакәанԥҵареи, иашьашәа-
лоу аҳәынҭқарратә атрибутикеи: 
агимн, агерб, абираҟ амоуп», - ҳәа 
иазгәаҭоуп Ааԥхьараҿы. 

Аганқәа абарҭ ахырхарҭақәа 
рыла: адәныҟатәи аполитикеи 
адәныҟаекономикатә еимада-
рақәеи; аҳәаахьчаратә маҵзура; 
аҳазалхратә маҵзура; аенерге-
тика; атранспорт; аимадара; ае-
кологиа; аԥсабаратә цәырҵра 
бааԥсқәа рыхҟьаԥҟьақәа рықәга-
ра; ауаҩи атәылауаҩи рзинқәеи 
рхақәиҭреи рыхьчара; ами-
лаҭмаҷқәа рзинқәа рыхьчара 
уҳәа рганахьала аусеицура азы 
азинмчқәа инамаданы азеиԥш 
еилибакаара роуит. 

Аганқәа аҭагылазаашьа 
аҭышәныртәалара  азы анаҩсгьы 
ауснагӡатәқәа рымҩаԥгара 
ишақәшаҳаҭу азгәарҭеит.  

«Ақырҭуа-аԥсуа еимакы апо-
литикатә ҭышәынтәалара иазку 
ауснагӡатәқәа рзы Аҳәамҭа» аҿы  
ишьақәырӷәӷәан Аԥсни Қырҭтәы-
леи рыбжьара аҳәынҭқарра-зинтә 
еизыҟазаашьақәа рыҟамзаара», 
- Аԥсныпресс акорреспондент 
диҿцәажәо, иҳәеит адәныҟатәи 
аусқәа ԥыхьатәи рминистр (1997 
– 2010 шш.), Аԥсны Ашәарҭада-
ра Ахеилак амаӡаныҟәгаҩ Сер-
геи Шамба.   

Иара лаҵарамза 3, 1994 шықә-
са рзы Еиду Амилаҭқәа Реиҿкаа-
ра Амаӡаныҟәгаҩ хада иҟаиҵаз 
ажәахәи Ақырҭуа-аԥсуа еимакы 

шьаҭанкыла аҭышәынтәалара-
зы аполитикатәи азинтәи ҭагы-
лазаашьақәа рганахьала Ажәа-
лагалақәа» ҳәа хыс измаз Еиду 
Амилаҭқәа Реиҿкаара ажәахә 
ацҵагьы рҿы иарбоу Аҳәамҭа 
абас еиԥш азинтә лкаа шаҭаз 
ҩаԥхьа игәалаиршәеит.   

«Ақырҭуа-аԥсуа еимакы 
шьаҭанкыла аҭышәынтәалара-
зы аполитикатәи азинтәи ҭагы-
лазаашьақәа рганахьала Ажәа-
лагалақәа» ҳәа хыс измаз Еиду 
Амилаҭқәа Реиҿкаара ажәахә 
аҿы, ахәҭакахьала иазгәаҭан абас: 
«Аԥсны аимак-аиҿак зцу азҵаа-
рақәа рыӡбара аналыршахалак 
ашьҭахь имҩаԥгахо аиҿцәажәа-
рақәа  ирылҵшәаны иаԥҵахо, асу-
верентә зинқәа змоу аидгылатә 
ҳәынҭқарра иалоу субиектны иҟа-
лоит. Аидгылатә ҳәынҭқарра ахьӡ 
анаҩстәи аиҿцәажәарақәа раан 
аганқәа рыла ишьақәыргылахо-
ит. Аганқәа ԥхынҷкәынмза 21, 
1991 шықәса рзы иҟаз ԥыхьатәи  
Қырҭтәылатәи Асоветтә Соци-
алисттә Республика аҳәаақәа 
ирҭагӡаны иаԥҵоу аҳәынҭқарра 
атерриториатә акзаара азхарҵо-
ит»…  Убас ала, Еиду Амилаҭқәа 
Реиҿкаара Аԥсни Қырҭтәылеи 
ирыднагалон иҿыцу аидгылатә 
ҳәынҭқарра аԥҵара, анаҩс уи 
ахьӡгьы еиқәшаҳаҭны ахҵара»,  – 
ҳәа иҳәеит Сергеи Шамба.

 Аполитолог, Аԥсны Раԥхьатәи 
Ахада Владислав Арӡынба иаб-
жьгаҩ Асҭамыр Ҭаниа иажәақәа 
рыла, ақырҭуа-аԥсуа еимакы апо-
литикатә ҭышәныртәалара иаз-
ку ауснагӡатәқәа рзы Аҳәамҭа» 
еиҳа лассы-лассы изызхьаԥшуаз 
усшәҟәны иҟан. Уи аҵак ду арҭон, 
избан акәзар, ари аусшәҟәы аҿы 
Аԥсни Қырҭтәылеи рыбжьара 
аҳәынҭқарра-зинтә еизыҟаза-
ашьақәа раԥыхра афакт, иара 
убас аусеицура амҩаԥгара ахьал-
шо аусхкқәа арбан.

 «Иарбоу Аҳәамҭа адкыла-
ра ашьҭахь иҭыҵит лаҵарамза 
3, 1994 шықәса рзы Еиду Ами-
лаҭқәа Реиҿкаара Амаӡаныҟәгаҩ 
хада  ихаҭарнак ҷыда, швеица-
риатәи адипломат Едвард Брун-
нер иҟаиҵаз ажәахәи «Ақыр-
ҭуа-аԥсуа» еимакы шьаҭанкыла 
аҭышәныртәаларазы аполити-
катәи ҭагылазаашьақәа  ргана-
хьала Ажәалагалақәа» ҳәа хыс 
измаз Еиду Амилаҭқәа Реиҿкаа-
ра ажәахә ацҵагьы. Уа иара убас  
иарбан мшаԥымза 4  рзы иҟаҵаз 
Аҳәамҭаҿы ишаҳәо ала, аганқәа 
зыхьӡ шьақәыргылатәу Аидгы-
ларатә ҳәынҭқарра аԥҵаразы 
аиҿцәажәарақәа шымҩаԥырга-
ло атәы. 

Араҟа зыӡбахә ҳәаз аконфеде-
рациа аҟазшьа змоу аҳәынҭқар-
ра аԥҵара ауп.  Усҟантәи аамҭа-
зы «Аԥсны аҳәынҭқарратә 
хьыԥшымразы Акт» рыдрымкы-
лаӡацызт,  Аԥсни Қырҭтәылеи 
рыбжьара азеиԥш ҳәынҭқарратә 
ҵакыра  аҳәаақәа ирҭагӡоу аиз-
ыҟазаашьақәа реиҭашьақәыргы-
лара алыршаразы аиҿцәажәа-
рақәа мҩаԥысуан.  Аԥсуа ган азы 
уи иара аинтересқәа ирықәшәоз 
усшәҟәны иҟан. 

Аҵак ду змоу аусшәҟәы

30 шықәса уажәаԥхьа

Аԥсҭазаара иаӡрыжәыз 
ауаҩы лаша

 d Сынтәа ауаажәларратә ус-
зуҩы, ажурналист, аҭоурыхҭҵааҩ, 
Аџьынџьтәылатә еибашьра Дуӡӡа 
(1941–1945 шш.) иалахәыз,  Аԥ-
суа ҳәынҭқарратә музеи адиректорс 
иҟаз (1978–2007 шш.) Алеқсандр 
Ҭариа диижьҭеи  100 шықәса ҵит.

Алеқсандр Мақьҭаҭ-иҧа Ҭариа диит 
1924 шықәса мшаҧымза 15 рзы Гәдо-
уҭа араион Лыхны ақыҭан анхаҩы иҭа-
ацәараҿы. Иқыҭа гәакьаҟны жә-класск 
данрылга, Қарҭтәи аршьаҟауаа рҵара-
иурҭа дахырыҧхьаӡалоит. Уа аҵара 
дышҭаз иалагоит Аџьынџьтәылатә еи-
башьра Дуӡӡа.  

Алеқсандр Ҭариа иқәра шаҵанам-
куазгьы, Аџьынџьтәылатә еибашьраан, 
1942 шықәсазы, аҵара ицызҵоз иҩыз-
цәа дрыцны Нхыҵкавказтәи ҳашь-
хахыҵырҭақәа ирхысны, аҧсуа шьха 
қыҭа Ҧсҳәы агаразы иаауаз афашист-
цәа ирҿагылеит, раанкыларагьы рыл-
шеит. Иара убри ашықәсан цәыббрам-
зазы ҳаибашьцәа Ҧсҳәы ақыҭа ахы 
иақәиҭыртәит. Алеқсандр Ҭариа дызлаз 
архәҭа 394-тәи адивизиа 808-тәи аба-
талион иахырыҧхьаӡалеит. Ари абата-
лион реибашьратә мҩа Краснодартәи 
ахырхарҭахь иган. 1943 шықәсазы 
Краснодари уи акәшамыкәшатәи ара-
ионқәеи рхы ианақәиҭыртәуаз, Алеқ-
сандр Ҭариа иҩшьапыкгьы ӷәӷәала 
ирхәит. Акыраамҭа агоспитальқәа рҟны 
дышьҭан, иҽыхәшәтәра ашьҭахь, афронт 
ахь, ибаталион ахьыҟаз аҭыԥ ахь деиҭа-
цоит. Аибашьра адәаҿы Алеқсандр 
ихьаақәа иаҳа-иаҳа ицәырҵуа иала-
геит, ихәрақәа ишақәнагаз еиҧш ина-
гӡаны иахьымӷьацыз иахҟьаны. Убри 
иабзоураны, 1944 шықәса анҵәамҭа-
зы иррамаҵура аҟынтә иԥсадгьыл ахь, 
аҭынч ҧсҭазаарахь ахынҳәра азин 
ирҭеит. 

Иҩныҟа даныхынҳә, ишьапқәа 
дрықәгыло дшааҟалазҵәҟьа, аҧсҭа-
заара аилашыра дналагылеит. Аҧхьа 
уи дрышьҭит арраҵара арҵаҩыс Афон 
Ҿыцтәи ашкол ахь. Уа аус шиуаз, Гәдо-
уҭатәи акомҿареидгыла араиком аҟәша 

аиҳабыс дҟарҵоит. Алеқсандр Ҭариа 
илаз аҟазшьеи ибаҩхатәреи ирыбзо-
ураны дыззыркуаз рацәан, дыззырк-
лакгьы ҭакҧхықәра ҳаракыла инаигӡон,  
иара иааиԥмырҟьаӡакәа иҵарадырра 
аизырҳара дашьҭан. 1949 шықәсазы 
Қәҭешьтәи ашьхазыҟаҵаратә ҵараиурҭа 
дҭалоит, еихьӡаралагьы аҵара иҵон, 
аха усҟан акадрқәа рмаҷра иахҟьа-
ны иҵара анагӡаха имоукәа Аԥсныҟа 
ахынҳәра иқәшәеит. 1951 шықәсазы 
Тҟәарчалтәи аҩбатәи ашахта акомҿа-
реидгыла акомитет маӡаныҟәгаҩыс 
дҟарҵоит. Абас аҧсҭазаара аилашы-
ра иалагылаз Алеқсандр Мақьҭаҭ-
иҧа, убраҟагьы акыраамҭа аусуха 
имоуӡеит, 1953 шықәсазы диаргоит 
раҧхьаӡакәны Афон Ҿыц еиҿырка-
аз Астатистикатә усбарҭа анапхгаҩыс. 
Убра аус шиуаз дҭалоит Қырҭтәылатәи 
Акомпартиа Ацентр Комитет аҟны 
eиҿкааз хышықәсатәи апартиатә школ.

1958 шықәсазы апартиатә школ да-
налага аусура диасуеит агазеҭ «Аҧс-
ны ҟаҧшь» аредакциахь. Раҧхьа 
– аидеологиатә ҟәша аиҳабыс, нас 
акыршықәса аредактор ихаҭыҧуаҩыс 
дыҟан. Аредакциаҿы аус шиуаз, латәа-
рада далгеит КПСС Ацентр Комитет 
иреиҳау апартиатә школ. Аидеологи-
атә усураҿы иҧышәеи идырреи аз-
гәаҭаны, 1972 шықәсазы Алеқсандр 
Мақьҭаҭ-иҧа апартиа Аҧснытәи аоб-
ком аполитикатә ҵара Аҩны аиҳа-
бы ихаҭыҧуаҩыс дҟарҵоит. Аӡәы 
лахьынҵас имоуп ҭыҧк аҟны аусура 
тәанчара дцаанӡа, даҽаӡәы – ҩыџьа-
ра, хыџьара. Убас излахьынҵахаз ды-
руаӡәкхеит иара. Уи аполитикатә 
ҵара Аҩнаҟны шықәсырацәала игәы 
нкаршәны аус иуртә еиԥш изыҟамле-
ит, 1978 шықәсазы еиҳагьы иуадаҩыз, 
иҭакҧхықәраз аҭыԥ ахь диаргоит – 
Аԥсуа ҳәынҭқарратә музеи аиҳабыс. 
Амузеи аҟны иусуреи гәыла-ҧсыла 
изааигәаз иҭҵаарадырратә усуреи 
аилагӡара дшаҿыц даҿын.

Ауаҩы заҟаџьара, заҟа шықәса 
аус иуз ала акәӡам иусушьа, идыр-
ра, иҧышәа уҳәа илоу абзиарақәа 
рыхә зларшьо. Александр Мақьҭаҭ-иҧа 
ашколтә парта днахыҵны аҧсҭазаара 
еиуеиҧшымыз аӡыблара данналагыла 
инаркны, иибахьаз аџьабаа, иусушьа, 
илшамҭақәа, иҧышәа уҳәа, хазы-ха-
зы, иааҭгыланы  ахцәажәара рҭахӡам, 

урҭ шьақәдырӷәӷәоит хыҧхьаӡара 
рацәала ианаршьаз аҳәынқарратә 
ҳамҭақәеи аҳаҭыртә хьыӡқәеи: аме-
далқәа,  «Аџьынџьтәылатә еибашьра 
Дуӡӡа I, II-тәи аҩаӡара» аорденқәа, 
«Агәымшәаразы»,  «Кавказ ахьчара-
зы», «Берлин агаразы»,  «Аџьа аве-
теран», «Аџьаус аҳаҭыразы» –Аҧсны 
Раҧхьатәи Ахада В.Г. Арӡынба иусҧҟа-
ла ианашьан «Ахьӡ-Аҧша» аорден III-
тәи аҩаӡара. Иара убас «Апропаганда 
зҽаҧсазтәыз аусзуҩы», Ҧсҳәы ақыҭа 
«Ҳаҭыр зқәу атәылауаҩ» ҳәа далхын.

Алеқсандр Мақьҭаҭ-иҧа имаҵуратә 
уалҧшьақәа инарываргыланы, аамҭа-
кала ауаажәларатә усқәа рынагӡарагьы 
инапы рылакын. Убас, 1984 шықәса 
инаркны Аџьынџьтәылатә еибашьра 
Дуӡӡеи аџьеи рветеранцәа Аҧснытәи 
Рхеилак Ахантәаҩыс дыҟан. Абраҟагьы 
иалкааны уззааҭгылаша, иара ибзоураз 
алҵшәақәа маҷмызт. Ҷыдала иалска-
арц сҭахуп 2008 шықәса анҵәамҭа-
зы Москва имҩаҧысуаз Ихьыҧшым 
Аҳәынҭқаррақәа Реимабзиара иаз-
кыз Аибашьреи аџьеи рветеранцәа 
Ркоординациатә хеилак Жәларбжьа-
ратәи апленум. Алеқсандр Мақьҭаҭ-
иҧа абри ахеилак ахь ааԥхьара иман, 
апрезидиумгьы  далан. Апленум аҟны 
имҩаҧигаз аиҧыларақәа, аиҿцәажәа-
рақәа уҳәа ирылҵшәаны, Аҧснытәи 
аибашьреи аџьеи рветеранцәа хыхь 
зызбахә ҳҳәаз Акоординациатә хеи-
лак иаларҵеит. 

Алеқсандр Ҭариа аҭакҧхықәра зцыз 
анапхгаратә ҭыҧқәа рҟны аус шиуаз-
гьы, инапынҵақәа рыла дшеилахазгьы, 
ирҿиаратә ус гәыгәҭаижьуамызт. Ика-
лам иҵиххьаз иҧҵамҭақәа рахьтә иал-
скаарц сҭахуп, аџьабаа ӷәӷәа адбаланы 
иҭижьыз Аџьынџьтәылатә еибашьра 
Дуӡӡа  (1941–1945 шш.) иҭахаз Аԥс-
нытәи аҵеицәа ирызку «Агәалашәа-
ра ашәҟәы». Рхыԥхьаӡара рацәоуп 
аибашьра атематика иазку ишәҟәқәа: 
«Едельвеис аҿагылара», «Аишьцәа 
рыԥсадгьыл рыхьчон, «Ашьоуцәа аӷа 
итыл аҿы»,  «413 мшы аоккупантцәа 
Аҟәа (1992–1993)», «Автобиографи-
атә повест» уҳәа.

Дыҟоуп, дубап аӡәы зхи-зыҧ-
си заҵәык иашьҭоу, дыҟоуп даҽаӡәы, 
зхатәы аҧхьа ҽаӡәы иус зыргыло, уи 
акала  дихәар, дицхраар аморалтә 
гәахәара ду зауа. Абас дыҟан Алеқ-
сандр Ҭариа. Абасҟак зымҽхазкуаз 
иԥсҭазаара зегьы еибашьран, қәԥа-
ран, уи ианакәызаалак аиаша дашьҭан, 
аиашамҩа данын, уи акәын ԥсысгьы 
ихаз. Иуҳәар ауеит, ари ауаҩы лаша 
иԥсҭазаара ҵакыс иамаз – аԥсуаа ҳа-
зусҭцәоу, ҳҭоурых, ҳҿахәы зҳәо ама-
териалқәа, артефактқәа рыхьчара иԥ-
садгьыл аҿаԥхьа уалны идны иԥхьаӡон 
ҳәа, убри ауалԥшьа аҵыхәтәанынӡа 
анагӡара дашьҭан.

Уи ихаан Аԥсуа музеи адунеи иады-
руа ахьыӡ наҩхьан. Амузеи рбарц азы 
еиуеиԥшымыз аҳәынҭқаррақәа рҟын-
тәи иаауан  ажәларқәа рхаҭарнакцәа 
рацәаҩны. Иҟан ауаа агәаран иқәгы-
ланы амузеи аҩналара ианазыԥшыз. 
Ақырҭуа-аԥсуа еибашьраан (1992–
1993), усҟан иқәра шмаҷмызгьы, аԥ-
сра ала дышҭаԥшуазгьы, агәымшәареи 
агәаӷьреи аарԥшны,  «сыршьуазаргьы 
сыршьааит» ҳәа инапқәа аларԥсны Аԥ-
суа музеи абылра-ццышә иацәихьчеит. 

Иахьа шәышықәса инеиҳаны 
изхыҵуа Аԥсуа ҳәынҭқарратә музеи – 
аԥсуаа ҳҭоурыхмҩа ахьаарԥшу ҳкульту-
ратә хәышҭаара аиқәырхараҿы А.М. Ҭа-
риа илагала даҽакы иузадкылом. 

Зыуаҩреи, зыламыси, зфырхаҵа-
реи еиҟараны еицаазгоз Александр 
Мақьҭаҭ-иԥа Ҭариа наунагӡа ҳгәаҿы да-
анхоит длашаӡа.

А. Џьапуа, 
аҭоурыхтә ҭҵаарадыррақәа 

ркандидат,
Аԥсуа ҳәынҭқарратә музеи аиҳабы

Алеқсандр Ҭариа диижьҭеи 
100 шықәса ҵит

Хабарда дыбжьадырӡит

 d Аҧсуа шәҟәыҩҩы-адрама-
тург, арежиссиор, актиор, акәа-
шаҩ, Аҧсни Қырҭтәылеи жәлар 
рартист Мҭы Ақаҩба диижьҭеи 
115 ш. ҵит.

 Мҭы Осман-иҧа Ақаҩба 
диит (14.03.1909) иахьатәи 
Гәдоуҭа араион Ҟәланырхәа 
ақыҭан (иԥсҭазаара далҵит – 
инықәырԥшны 1938 ш. рзы).

Ақыҭа школ даналга аҵара 
изацымҵеит, аҩны дыҟан, иҭаацәа 
дрыцхраауан анхамҩа аус аҟны. 
Ашьҭахь аҵара иҵон Гәдоуҭатәи 
жәашықәсатәи ашкол аҟны, адра-
матә кружокгьы далахәын.

1929 ш. апрель азы Аҟәан-
тә дызҭаз ашкол иаҭааит хҩык 
рыла ишьақәгылаз акомиссиа: 
Аҟәатәи аҧсуа школ адирек-
тор К. Ӡиӡариа, аҟәатәи адра-
матә студиа арежиссиор В. До-
могаров, иара убас арҵаҩы В. 
Маан. Акомиссиа иалаз аҧышәа-
ра иахрыжьит адраматә кружок 
иалахәыз жәохәҩык. Урҭ рахьтә 
Аҟәатәи адраматә студиа ашҟа 
ирыдыркылеит хәҩык, «насыҧ 
змаз» дрылан М. Ақаҩба, насгьы 
амилаҭтә театртә ҟазара иналука-
аша аусзуҩцәа ракәны ишьақәгы-
лаз А. Агрба, Шә. Ԥачалиа, Р. Агр-
ба, В. Аргәын.

М. Ақаҩба астудиаҿы иҵа-
ра анхиркәша аусура дала-
гоит Аҟәатәи аҳәынҭқарратә 
драматә театр аҟны. Уи нахыс, 
1936 ш. инаркны аҵара иҵон 
Қарҭтәи атеатртә институт аҟны. 
Рҵаҩцәас иман еицырдыруа ак-
тиорцәа, СССР жәлар рартистцәа 
А. Хорава, Џь. Алексиӡе, А. Васаӡе. 
Усҟан аинстиут иҭан иара убас М. 
Зыхәба, Ҳ. Қапба, Ҷ. Џьонуа уҳәа 
егьырҭгьы.

Жәлар рыкәашареи рашәа-
қәеи дрызҿлымҳахеит дыш-
қәыҧшыз. Дышнеи-шнеиуаз 
дхореографхеит, П. Ԥанцулаиа 
напхгара зиҭоз Аҧснытәи аетно-
графиатә ансамбль акәашаҩцәа 
нагақәа дреиуан. Араҟа ахкы 
нагӡаҩцәас иҟан еицырдыруа 
акәашаҩцәа Г. Агрба, Џь. Хьециа, 

Ф. Ачба, А. Гәыблиа, Ш. Аҩардан, 
К. Лазба, А. Чычба, Д. Царгәыш 
уҳәа егьырҭгьы. М. Ақаҩба ихьӡ 
иадҳәалоуп «Шьараҭын» назлоу 
акәашарақәа ансамбль апрограм-
ма алаҵара.

М. Ақаҩба ибаҩхатәра акәа-
шарақәа рҟны мацара акәым 
иахьааҧшуаз. Аҟәатәи адраматә 
студиа даналга, арежиссиор В. 
Домогаров идигалеит адраматә 
ҩымҭақәа ҩба: «Кьахьба Ҳаџьа-
раҭ», «Инаҧҳа Кьагәа». Иҩын 
жәлар рашәақәеи ражәаб-
жьқәеи шьаҭас иаҭаны. Нас 
ихаҭагьы ароль хадақәа (Ҳаџьа-
раҭи Кьагәеи) наигӡеит арҭ аспек-
такльқәа рҟны. Аҩымҭақәа хазы 
иҭыжьын Аҟәа.

М.Ақаҩба авторс дрымоуп 
иара убас аетиуд «Шәхынҳәы» 
(иҩуп С. И. Ҷанба иҭоурыхтә дра-
ма «Амҳаџьыр» аҵыхәтәантәи 
ахәҭа шьаҭас иаҭаны), апиесақәа 
«Аӡахәа ашәа», «Мҩамш, аҧҳәыз-
ба», актк злоу аскетч «Ҳабахә 
ила».

Аҧсуа драматә театр аҟны 
М. Ақаҩба дыхәмарит арольқәа: 
акомандор (Лопе де Вега, «Ауа-
са рӡыхь»), Ҳаџьы Мураҭ (И. Ва-
кели, «Шамиль»), Рылеев (Н. 
Лернер, «Адекабристцәа»), Лиап-
кин-Триапкин (Н. В. Гоголь, «Аре-
визор»), аокруг аиҳабы (С. И. Ҷан-
ба, «Кьараз») уҳәа.

1938 ш. алагамҭаз Қарҭ М. 
Ақаҩба дырбаандаҩын, уи на-
хыс аӡәгьы ихабар имбеит. Заа 
дыршьхьан иашьа Шьрыф. М. 
Ақаҩба ашьауӷа иқәҵан 1938 ш. 
март 14 рзы, ахәҭаҷ 58, 10-58, 11 
инақәыршәаны. Апартиеи аиҳа-
быреи (ахәҭакахьала Л. Бериа) 
дырҿагыланы дықәгылеит ҳәа 
ахьӡҵаны ахара идҵан. Дандыр-
баандаҩуаз аламҭала адраматург 
иҩуан акомедиа «Аҵыхәтәантәи 
ачара», аригьы афольклортә ма-
териалқәа ахрархәарала.

Еиуеиԥшым ашықәсқәа рзы 
иҭыжьуп ишәҟәқәа:  «Кьахьба 
Ҳаџьараҭ» (3-хәҭаки хә-сахьа-
ки змоу адрама. Аҟәа,  1933); 
«Инаҧҳа Кьагәа» (5-хәҭаки 
9-сахьаки змоу адрама. Аҟәа, 
1936; «Апиесақәа» (Аҟәа, 1958); 
«Икыдлаз аеҵәа» (Апиесақәа. 
Ихаҭа изку астатиақәеи агәа-
лашәарақәеи. Аҟәа, 2002).

Мҭы Ақаҩба –        
115 шықәса

Азҵаара шыҟац иҟоуп
Мшаԥымза 4-5, 2024 шықәса 

рзы  Женева имҩаԥысит Аахыҵ-
Кавказ ашәарҭадареи аҭышәын-
тәалареи рзы Жәларбжьаратәи 
Женеватәи аиҿцәажәарақәа 60-
тәи рраунд. Аиҿцәажәарақәа 
ирылахәын Аԥсны, Қырҭтәыла, 
Аахыҵ-Уаԥстәыла, Урыстәыла, 
Америка Еиду Аштатқәа рхаҭар-
накцәа ЕАР, ЕЕАЕ, ЕЕ рҟынтәи 
ацхантәаҩцәа алархәны. 

Аԥсны адәныҟатәи аусқәа 
рминистр ихаҭыԥуаҩ Иракли 
Ҭыжәба напхгара зиҭоз аделе-
гациа аилазаараҿы иҟан Аԥсны 
адәныҟатәи аусқәа Рминистрра 
Аконсултә департамент аиҳабы 
Лаша Аҩӡба, Мрагылара Ааигәеи 
Африкеи рдепартамент аиҳабы 
Артур Гагәлиа, адепутат Баҭал 
Џьопуа. 

Аԥсны адәныҟатәи аусқәа 
Рминистрра аофициалтә саит аҿы 
иҟоу адыррақәа рыла, Аахыҵ-
Кавказ ашәарҭадареи аҭышәын-
тәалареи рзы Жәларбжьаратәи 
Женеватәи аиҿцәажәарақәа 
рлахәылацәа аформат аиқәыр-
хара аинтерес шрымоу азгәарҭе-
ит, еиуеиԥшым азҵаарақәа рзы 
аицәажәарақәа рымҩаԥгаразы. 

Аԥсуа ган иазгәанаҭе-
ит ихықәкы хаданы ишшьоу 
Қырҭтәыла Аԥсни Аахыҵ-Уаԥстәы-

леи рганахь ала амч ахамырхәа-
разы аиқәшаҳаҭра адкылара 
алзыршо ашәҟәы аус адулара, 
иара убасгьы Аԥсны-Қырҭтәы-
ла, Аахыҵ-Уаԥстәыла-Қырҭтәы-
ла  рҳәаақәа рҿы аделимитациа 
апроцесс аусура аларгара. 

Ақырҭуа лахәылацәа аҽазнык-
гьы ирзаамырԥшит аҭынчраз-
тәи аԥшьгамҭақәа конструктивла 
рызнеишьа. Ари азҵаара аартны 
ишыҟац иаанхеит. 

Аҩбатәи аусуратә гәыԥ аусу-
ра аҳәаақәа ирҭагӡаны имҩаԥы-
сит агуманитартә зҵаарақәа ры-
лацәажәара. 

Аԥсуа ган азхьаԥшра рнаҭеит 
атәыла ауааԥсыра рхы иақәиҭны 
рныҟәара алмыршара апробле-
ма, Аԥсны атәылауаҩшәҟәқәа 
разхаҵара алыршара азҵаара.

 Араунд амҩаԥгара аҳәаақәа 
ирҭагӡаны егьырҭ азҵаарақәагьы 
ирылацәажәеит.

Аиҿцәажәарақәа реихшьа-
лала иазгәаҭоуп 2024 шықәса 
рашәарамза 25-26 рзы Аахыҵ-
Кавказ ашәарҭадареи аҭышәын-
тәалареи рзы Жәларбжьаратәи 
Женеватәи аиҿцәажәарақәа иза-
амҭанытәиу 61-тәи рраунди уи 
иашьҭанеиуа егьырҭ абри афор-
мат иаҵанакуа аиԥыларақәеи 
шымҩаԥгахо.



Шәаԥхьа зегь раԥхьа
apsnygazeta@mail.ru

 d Аԥсуа қыҭа Џьырхәа. Ахацәа на-
гақәа злиааз, адунеи ари ақыҭа 
ахьӡ азырдырыз Асовет Еид-
гыла Афырхаҵа Ҳаразиа Вла-
димир Камсагә-иԥа  инаиркны 
еиқәаҳаԥхьаӡо ҳалагар хара ҳаго-
ит. Иарбан ҭоурыхтә аамҭазаалак-
гьы иҟаз зегьы рҟынтә ԥсра-ӡра 
зқәым ахаҿсахьақәа ари ақыҭаҿы 
иҟоуп.

Ҳазҭалаз ашҭа ԥшӡа ду аҭын-
чра ахатәан. Аха, нас, аҩнқәа рҟы-
н  тә  иаадәылҵыз ауаа рацәа иаа-
дырҭәит. Агәашә аҟынтә иубарҭан 
анышәынҭрақәа. Еицыз уахь ҳҿы-
наҳхеит. Зегьы шәҭыла иҭалаҳан. 
Ҳааигәа игылаз Аԥсны Афырхаҵа 
Чачибаиа Соса аҭынчра ааилеиге-
ит, – Оҭар дҭахеижьҭеи иан лыԥсҭа-
заара аиҳарак араҟа  илхылгеит. Уи 
лыҷкәын илымкаа 15 шықәса ҵу-
еит ашҭа дҭымҵижьҭеи… –Иажәа 
наигӡаанӡа, Оҭар Шоҭа-иԥа иан Џье-
ниа–Анқәаб  Лара (Ԥуца)  дааҳад-
гылеит.

Анқәаб Оҭар  Шьоҭа-иԥа Гәдо-
уҭа араион Џьырхәа ақыҭан диит 
1962 шықәса жәабранмза ҩба рзы. 
Џьырхәатәи абжьаратә школ дал-
геит. Арратә уалԥшьа Рига ихиге-
ит. Занааҭла дмашьынаныҟәцаҩын. 
Аусура далагеит Гәдоуҭатәи  авто-
транспорттә наплакы аҟны. 1989 
ш. Аԥсны имҩаԥысуаз аполити-
катә еибарххарақәа дрылахәын. 
Ауаажәларратә форум «Аидгыла-
ра» Гәдоуҭатәи аҟәша далан. Усҟан 
зымҩаԥгара иалагаз амлашьратә ак-
циа аиҿкааҩцәа  дыруаӡәкын. 1989 
шықәса цәыббра 14 рзы Гәдоуҭатәи 
акультуратә хан аҟны  итәаз 20-ҩыќ 
дрылан. 

– Сара акгьы сыздыруамызт, - 
лҳәеит иан Џьениа Лара, -  амлашьра 
дыштәаз, ҳгәыла лыла аӡәы иаалы-
цҳаит. Сахьнеиз ҳаҷкәынцәа штәаз, 
рыԥшрақәа анызба сгәы иазымчҳа-
ит. Сышҵәуоз схынҳәны сааит. Уи 
ашьҭахь еснагь ица ихьуан.  Аха уи 
агәхьаа мкыкәа, илшоз ахәыҷы иԥ-
садгьыл азы иҟаиҵон.

Анқәаб Оҭар иҩызц́әеи иа-
реи ибзиаӡаны ирбарҭан ҳаԥ-
садгьыл ашәарҭа ишҭагылаз. Урҭ 
еизон, иҟаҵатәыз ишыҟаҵатәыз еи-
бырҳәон.

– Амлашьратә акциа иалахәыз 
зегьы афорум «Аидгылара» иа-
лалеит, нас уаантә еиҿкааз, аԥсуа 
гвардиахь рҽанырҵеит. Оҭар мы-
цхәы имцәажәоз дырхыԥхьаӡалан, 
уи иус бзианы идыруан, иагьына-
зыгӡоз дыруаӡәкын. Еснагь иҟам-
заара иацәшәоз, иагьарааны дма-
аиргьы, дмыцәаӡакәан иԥшыз иан 
лгәы шьҭихуан, ирыӷәӷәон: «Сан акы 
бацәымшәан, ҳара заҟа  ҳрацәоу 
бдыруоу?!  Гәдоуҭа амлашьра итәаз, 
иббоз ҳамацара ҳакәу џьыбшьо 
иҟоу?  Ҳара даараӡа ҳрацәаҩуп  
ҳәа лгәы аарыӷәӷәаны дналԥырҵу-
ан –иҳәеит Аԥсны Афырхаҵа Соса 
Чачибаиа.

 – Оҭар,  ипатриотизм ҳәаа 
амаӡамызт. Амлашьра иантәаз, ҩым-
чыбжьа рышьҭахь итәаз, зыԥсы зыл-
шәшәоз аҳақьымцәа ирылырго иа-
лагеит. Оҭар 18 мшы рнаҩс ихдырра 
ицәыӡны ахәышәтәырҭахь  дыргеит. 
Абри ахҭыс усҟан инҭкааны  полити-
катә ԥсахрак Аҟәеи Қарҭи рыбжьара 
иазыҟамҵазаргьы, еилыхха ауаҩы 
инарбеит аҿар рыҩнуҵҟа апатриот-
цәа иашақәа реиҵагылара ишаҿыз. 
Агуманитартә  еидарақәа аҳә́ааҿы 
иныжьны, Шроматәи (Гәыматәи) 
ахырхарҭаҿы ҳаибашьцәа џьаԥҳа-
ныла реиқәыршәара далагеит. Из-
ныкымкәан имашьына артҟәацгақәа 
аҵаԥжәахьан, аха знымзар зны 
идҵа намыгӡакәа дымхынҳәыцызт», 
– абас дихцәажәахьан зыԥсҭазаара 
иалҵхьаз Назырбеи Габниа.

– Аԥсны Аџьынџьтәылатә еи-

башьра ианалага Анқәаб Шоҭа 
иԥацәа рҩыџьегьы Оҭари Баҭали 
абџьар шьҭырхит. Аибашьра ахатәы 
уадаҩрақәеи апроблемақәеи ацын. 
Аԥсны анҭыҵынтәи арахь иаага-
латәын афатә, аԥсадгьыл ахь-
чаҩцәа рымаҭәа, абџьар, аибашьы-
гатә техника… Араҟа зыгәра гоу, 
изықәшәозаалак аҟны чарҳәара зы-
муа, апатриотцәа ԥшаатәын, избан-
зар Урыстәыла иаѓәылсны ицатәын. 
Имҩаԥгатәын маӡала: аџьаԥҳаны, 
абџьар, хыхь афатә-ажәтә ақәҵа-
ны, ҵаҟа бџьарла ирҭәны – Анқәаб 
Оҭар шаҟантә аҳәаа машьынала 
дхыҵыз, шаҟантә  агуманитартә  
еидара абџьар аҵаҵаны, Аԥсны 
иалеигалаз аҳәара уадаҩуп. Нас,  
дшааҭацәлак иабџьар аашьҭыхны 
игәылацәа ахырӷәӷәарҭа ахьыркыз 
Каман аҭарцәрахьы дцон. Ма сара 
сгәыԥ ахьыҟаз длеиуан, уаҟа иашье-
иҵбы Баҭал деибашьуан… – иажәа 
иациҵон Чачибаиа Соса.

Анқәаб Оҭар хәажәкыра 15-16-
тәи ажәылара аан, иҩыза ѓакьа ам-
лашьратә акциаҿы ицтәаз Дбар 
Гулик иҭахара даара ихьааигеит. 
Аибашьра анеилга уи лассы-лассы 
инышәынҭра даҭаауан.

1994 ш. ԥхынҷкәын мзазы 
Џьырхәаа Галҟа  аҳәаахьчара аца-
ра  рыдын. Оҭар аҩны дыҟаӡамызт. 
Данааи аусҳәарҭаҿы аизара шыҟаз 
аниарҳәа, иаразнак уахь иҿынеихе-
ит. Еизаз рацәаҩын. Убраҟа иры-
лаҳәан 20-ҩык рсиа шьақәыргы-
ланы усҟан  ақыҭа аиҳабыс иҟаз  
Анқәаб Алик, ус иҳәеит: – Асиа 
аҟаҵаразы ианрылаҳҳәа акыраамҭа  
ҭынчран. Оҭар уи аҽны  Урыстәы-
лантәи дааит. Аԥсны  арбџьармчқәа 
дрыдын, фатәыла, жәтәыла еиқәир-
шәон. «Уаҵәы иаҳашьҭуада, иры-
цаҳҵода?» – анаҳҳәа, Оҭар ибжьы 
аӷьараҳәа иаагеит: «Сара сцоит!» 
ҳәа. Иара ишьҭахь Бгардәаа 15-ҩык 
асиа рҽанырҵеит. Оҭар Џьырхәаа 
еицыз ргәыԥ  деиҳабны дрыццеит.

Џьырхәантә  ԥхынҷкәын фба 
1994 ш. рзы, Гал  аҳәаахьчара 
ицаз  адиверсиатә гәыԥ иаҿагы-
ланы аибашьра рықәшәеит. Оҭар 
ихымҭақәа аӷацәа аӡәырҩы агеит, 
аха  иаргьы аӷацәа рхы дзацәымце-
ит. 1994 шықәса ԥхынҷкәын жәаба 
рзы дҭахеит. 

– Ауаҩра, аилкаара змаз еи-
башьҩын, –ауаҩы ӷәӷәа ахьымӡӷ зхы 
иқәзмыртәоз, зхатәы дунеихәаԥшра 
змаз патриотын. Иахьа ҳахьааи-

лагыло, –Оҭар дҳамандаз, ииҳәоз 
жәбарын ҳәа  даҳгәалаҳаршәоит. Уи  
иажәа узавсуамызт, акы  узацҵомызт, 
зегьы рыла дыӷәӷә́ан…», – дигәала-
иршәон Соса Чачибаиа.

Анқәаб Оҭар иҩызцәа еиҭарҳәоз, 
итәаны иазыӡырҩуаз иан Џье ниа-
Анқәаб Лара (Ԥуца) лылаӷырӡқәа 
ԥшьшьаала ҿымҭӡакәан илры-
цқьон. Зны ирҳәоз аҭоурыхқәа лхы-

лҿы аарлашон, нас даацәажәеит: 
«саҳәшьцәа срызгәаауеит, шаҟа 
шықәса абас зашҭа иҭымҵуа дыб-
бахьоу?» ҳәа сарҳәоит… Оҭар  
иԥсҭазаара зегьы еибашьран. Уажәы 
ҳаҩны иҩнагылоу, ҳхәыҷқәа ҳзы-
зааӡо рангьы деибашьуан, уи Баҭал 
иԥшәма лоуп…

Аибашьцәа Оҭари Баҭали зҭиааз 
ашҭаҿы  амаҵ луан аибашьра зегьы 
иалсыз аҭаца  Шармаҭ-Анқәаб Нази-
ра. Уи Вианор Ашба ибаталион «Го-
рец» далан.

– Аибашьра ансгәалашәалак,  
иахьатәи сыԥсҭазаара схашҭуе-
ит, уахь сагәыланахалоит. Снапаҿы 
ацхыраара ишаҳәоз иҭахаз ры-
блақәа сыла ихгылоуп. Аибашьра 
уԥсҭазаара иалхны ааныжьра уа-
даҩуп. Урҭ сгәи сгәаҵәеи ирыласо-
уп, суаҩыбжара сымызхыз, еснагь 
исыцу фырхацәоуп…

Ахәцәа лгәаларшәо дазааҭгылеит 
ахәра ӷәӷәа зауз аибашьҩы Адлеи-
ба Ҷыка (Ахбиук дырхәит). 

Иԥсы лыманы дылбааит. Уи  
иеиқәырхаразы лшьа лылхны 
илалҵон. Рыцҳарас иҟалаз, иахьлал-
бааз аӷацәа ирылашәеит. Адырҩаҽ-

ны ауп ианлыбаарга. Ӷәӷәала ихәыз 
Адлеиба Ҷыка ибз абжа амаӡамызт, 
иԥсы еиқәхеит. 

– Уажәы, Москва дынхоит. Моск-
вантә дшааилак ҳаиқәшәоит, ҳа-
ибабоит… Иҭахаз лгәаларшәо лы-
лаӷырӡқәа рыцқьо, зны ус лҳәеит:  
«Ахбиук ҳанылбаауаз, ԥхынгәы 25 
рзы ҳкомандир Ашба Вианор им-
шира ыҟан, уи  аҽны ахәра иоуит, 
Барганџьиа Бесики Кәакәасқьыр Па-
зики ршьит. Урҭ сара исқыҭатәқәан,  
Лашькьындартәқәан… Урҭ снапы 
рыхьшьны, еиқәкны, сызхара сҵәы-
уаны, ԥхьаҟа сцеит… Иахьагьы сы-
бла ихгылоуп…»– ахҭысқәа лгә́ала-
лыршәон Назира.

Шармаҭ Назира аибашьра 
шьаҿа-шьаҿа далсит. Уахык аҩ-
ны даанымгылеит. Назира лаб де-
ибашьуан, Цагера аныргоз дҭахеит. 
Леон иорден ианашьоуп. Аибашьра 
ахьынӡацоз лаби лареи еибамбаӡе-
ит. Назира Егры аиааира даԥылеит. 
Аха аибашьра ашьҭахь лымҩа Галҟа 
ихан. Ибзиаӡаны илдыруаз лҩызцәа 
Бениа Сусанеи Барцыц Иреи 1994 
ш. Гал иҭахеит. Урҭ рҭахара лара лзы 
имӷьаӡо хәраны иаанхеит. Дырхыч-
мазаҩхеит, илҵәуеит, дгәырҩеит, 
аха урҭ рырхынҳәразы амч лыма-
мызт. Аибашьраҿы иаалырԥшыз 
агәаӷьразы «Агәымшәаразы» аме-
дал ланашьоуп. 

–Зны-зынла аибашьраҿы ҳаҟа-
зар еиҳа еиӷьын анысҳәо ыҟоуп, 
избанзар усҟан ҳаидгылан, ҳажәа 
акын, ҳаицхыраауан, ҳрыцҳаи-
башьон… Уажәы џьоукы-џьоукы 
аибашьраан инықәгыла-аақәгыло 
иҟаз «фырхацәан», иуаа дуқәахан 
аԥсшәаҵәҟьа аҳәара раҭәаршьом… 
– Назира лахь иҩны иааиз ахәыҷқәа 
дааргәыдрыҳәҳәалеит, ларгьы лхы-
лҿы аалашеит… – Абарҭ ахәыҷқәа 
рзын абзиара ҟалааит, – лҳәан  да-
аԥышәырччеит Назира.

Ашҭа зегьы ацәажәабжь ҭыҩу-
ан. Аусурахьынтә иааиз Баҭал 
ишьаҿақәа ӷәӷәала еихыго ашҭа 
дааҭалеит, уи аибашьра зегьы иал-

сыз, Леон  иорден ианашьоуп. Ан 
Ламара Џьениа-Анқәаб быжьҩык 
лмоҭацәа дрыгәҭылакны игылан. 
«Оҭар амлашьратә акциаҿы дантәаз 
20-ҩык еицтәаз рахьтә аибашьраҿы 
иҭахеит: Аҩӡба Фридон Ҷаҷ-иԥа 
(Аԥсны Афырхаҵа), Дбар Гули 
Константин-иԥа (Леон иорден) иа-
нашьоуп, Анқәаб Оҭар Шоҭа-иԥа 
(Леон» иорден). Амлашьратә ак-
циаҿы иҟаз Гәдоуҭа итәаз ахацәа 
зегьы аибашьра  иалахәын. Оҭар 
ихьӡала аӡәы адәы  дықәызҭгьы, 
сгәы уи ала исҟычуан, аха… Иара 
32 шықәса заҵәык роуп иниҵыз», – 
лҳәан ԥшьшьаала лҿыналхеит.

Ашҭа аганаҿы инышәнап ҟалеит. 
Уаҟа иара идҳәалоу зегьы еидкыло-
уп. Даныхәыҷызтәи ипатреҭқәа ры-
ла иалагеит. Ихәыҷратә ԥсҭазаара  
уагәыланахалоит, нас ашкол данҭаз 
ашықәсқәа, аԥсуа жәлар рмилаҭтә 
қәԥара… Урҭ зегьы  иуеилдыркаа-
уеит ахааназ аҭоурых азы имԥсуа 
ахьӡ аанзыжьыз ахаҵа иҭоурых. 
Аибашьцәа  реицәажәара агәра 
унаргоит Анқәаб Оҭар Шоҭа-иԥа 
иҩызцәеи иареи  еиқәдырхаз ҳаԥ-
садгьыл аԥеиԥш лаша шацзаауа…

Гугуца Џьыкырба

Зыԥсадгьыл зхы ақәызҵаз 

Имԥсуа ахьӡқәа

Рҵара ахәԥса 
ршәоит

Гагратәи ажәабжьқәа

 d Амедицинатә ҵараиурҭа 
иҭаларан иҟоу рҵара ахәԥ-
са ршәоит. Гагратәи араионтә 
хәышәтәырҭаҟны аусура иалаго-
зар ҳәа алаҳәара ҟарҵеит Гагра 
араиони араионтә хәышәтәырҭеи  
рнапхгара.

Ахәышәтәырҭаҟны азанааҭ ҷыда 
иазку аусзуҩцәеи амедеиҳәшьцәеи 
даара имаҷхо ишалагаз азгәарҭеит 
араионтә  хәышә́тәырҭаҿы.

Амедицина ашҟа аҿар рхьа-
рԥшраз иазхиоуп рынхарҭа ҭыԥи 
рҵараиурҭеи ахәԥса ашәара. Асе-
иԥш иҟоу аусмҩаԥгатәқәа рыбзо-
урала 2023 шықәсазы аԥхын Га-
гратәи араионтә хәышәтәырҭаҟны 
аус иуан  Тҟәаԥсынтәи ахирург 
қәыԥш.

2023 ш. иалагӡаны амҩатә 
машьынатә машәырқәа ирых-
ҟьаны араионтә хәышәтәырҭахь  
иааган згәабзиара ашәарҭа-
ра иҭагылаз 221-ҩык ачыма-
заҩцәа. Урҭ рахьтә 8-ҩык ииаган 
егьырҭ ахәышәтәырҭақәа рахь. 
Зынӡа ҵыԥхтәи ашықәс иалагӡан 
ахәышәтәырҭахь имҩахыҵит 60 
нызқьҩык ауаа. Араион аиҳа-
быра ахылаԥшра ӷәӷәа арҭоит  
ахәышәтәырҭаҟны аусзуҩцәа ахьа-
зымхо азҵаара аӡбара.

Русура 
иацырҵоит

 d Гагратәи араионтә хәышәтәы-
рҭаҟны имҩаԥыргоит 
аиҭашьақәыргыларатә усурақәа, 
урҭ 90 шықәса ҵуеит имҩаԥга-
мижьҭеи. 

Раԥхьаӡа урҭ аусурақәа ирыла-
геит 2021 шықәсазы аҿкы чымаза-
ра ианаамҭаз. Усҟан, аиҭашьақәыр-
гыларатә усурақәа рнаҩсангьы, 
ирыҭан ацхыраара 50-ҩык ачы-
мазаҩцәа ахьааныркылашаз аҭыԥ, 
аха  иазгәаҭатәуп дара рхыԥхьаӡа-
ра акырӡа ишеиҳаз. Араионтә 
хәышәтәырҭа аиҳабы Индира  Ар-
салиа иазгәалҭеит акырӡа ишама-
риамыз аусура уи аамҭаз.

Иахьатәи  аамҭазы аиҭа шьа-
қәыргыларатә  усқәа хыркәшоуп 
аҟәшақәа ԥшьба рҟны. Аҳақьымцәа 
ирыдҵаало ачымзаҩцәа ацхыраара  
рыҭаразы, иара  убас иахьышьҭоу 
ауадақәа рҟны аҭагылазаашьа бзи-
ақәа аԥҵоуп. Уажәы аиҭашьақәыр-
гыларатә усурақәа мҩаԥысуеит 
ахирургиатә ҟәшаҿы. Иара ҩ-хәҭак-
ны ишан: актәи аҟәшаҿы имҩаԥы-
суеит аиҭашьақәыргыларатә усу-
рақәа, егьи ахәҭаҿы аҳақьымцәа 
русура иацырҵоит. Араионтә 
хәышәтәырҭа  аиҳабы иазгәалҭе-
ит Гагра араион анапхгара еснагь 
адгылара бзиа шрырҭо.

 d Еиуеиҧшым ахҭысқәа рыла еи-
лоуп, ганрацәала ишьақәгылоуп 
ауаҩы иҧсҭазаара. Аӡәы изы уи 
гәырӷьарыла имҩасуеит, даҽаӡәы 
изы ианрыцҳарахогьы ыҟоуп. 
Ауаҩы егьа игәиҽанызаргьы, 
илахьынҵа дзахыҧом ҳәа агәаа-
нагара сымоуп. 

Абри астатиа хәыҷы изыҩуа, 
сықәра, иара убас сыҧсҭазаа-
ратә мҩаҿы избаз, сыбла ихгылоу 
ахҭысқәа исыдырҵеит изҩырц. 

Сара хаҭала, Анцәа ду сикәых-
шоуп, сыҧсҭазаара сахашшаартә 
сыҟам аҧхьаҩ ухаҵкы, аха гәҭы-
хас исымаз, исзааигәоу ауаҩы 
илыхьӡынҩылоуп. 

Усҟан, аҭаацәара саналанага-
лаз исхыҵуан 23 шықәса. Сахь-
неиз аҩнаҭа Ҭараа рҿы, даара ҩнаҭа 

еиқәшәан. Аицала ҳәа исоуз Ҵна-
риа Цицина Уанчка-иҧҳа илыз-
куп ари сҩымҭа хәыҷы. Бӷьыцк 
шьҭыхны акы зҩып ҳәа ахаангьы 
сгәы иаанагомызт, аха аҧхыӡ еиҧш 
акы исыҵанаҳәеит. 

Саргьы сырҵаҩын, усҟан ҿыц 
аинститут салган, аусура сналагон. 
Лара Цицина Уанчка-иҧҳа аиҵбы-
ратәи аклассқәа рҿы ахәыҷқәа 
алырҧхьон, даара дырҵаҩы ӷәӷәан. 
60 шықәса инареиҳангьы аус лу-
ит, гәеиҵыхра лымамкәа. Аха уи 
ахәыҷқәа рҟны илныҧшуазма, 
зны дшәаҳәаҩын, зны дкәашаҩын, 
ишахәҭаз еиҧш моу, инацҵангьы 
имҩаԥылгон лурокқәа. 

Лхатәы хәыҷқәа ҧшьҩык рзы-
лааӡон Мықәаа: Беслан, Аида, Инди-
ра, Гурам. Урҭ хәыҷқәан сара санры-
ланагала. Аҧсҭазаара угәадырҧхо, 
ҳаибаргәырӷьо рааӡара ҳаҿын. Нас, 
сара схәыҷқәа аныҟала, аҧсуаа 
рҿы ишаҧу еиҧш, аиҵбы аҩны 
изааныжьны, дара хазы нхара ице-

ит. Уигьы ихарацәамкәа, акәара ҳаб-
жьан акәымзар, ҳаизааигәан. 

Сабхәында, ауаҩ бзиа, зус зды-
руаз, ламыс змаз, аб бзиа ихылҵыз 
Аҭарба Џьумка Аугьан-иҧа иакәын. 
Аҿыцнхара ауадаҩрақәа ацуп, уи 
ззымдыруада, аха  аҭынхацәа иц-
храауеит, уи ихаҭагьы даиааиртә 
дыҟан, аха иџьабаан. 

Бзыҧҭа, Шармаҭаа дрыман 
иаҳәшьа еиҳабы, убра унаӡа-
анӡа иахьагьы иҟоуп аӷәхырҭа. Уа 
Џьумка амаҭәахә ҿаҵаны иман. 
Иҟарҵахьоу еилыскаауеит ҳәа, 
иҽеилаҳәа-иҽеилаца дышцоз, иа-
ныхәылбыҽхаха, ҿыц амҩақәа 
рыҟаҵара иаҿын, Гәдоуҭа авок-
зал аҿы дҩашьаны дахьынҭыҵыз 
аҿҟьарсҭа дҩаҿыҩрын, аӡәгьы дим-
баӡакәа агәаҩараҿ ашьаҟа дҩаа-
хан, иҧсҭазаара далҵит машәырла, 
абри иеиҧш ауаҩы хазына. 

Ари аҩыза арыцҳара Мықәаа, 
Ҭараа зегьы иҳацеиҩыршеит. 

Аха, аҧсҭазаара аанҿасӡом, 
ҧхьаҟа ицоит. Беслан усҟан 8-тәи 
акласс аҿы дтәан, егьырҭ иҵегьы 
ихәыҷқәан. Раб итәы рнымҧшуа 
иҟалҵеит ахаҵамҧҳәыс ззырҳәоз 
Цицина, ишахәҭаз, ак рыгымкәа 
илааӡеит лыхшара. Даараӡа дре-
игәырӷьон иахьыбзиахаз, аҵара 
дуқәа ирыллыргеит, лашьцәагьы ҵа-
раауан уеизгьы.  

Ашьҭахь, Бесик аус иуан Мықә  
ачаифабрикаҿ (ихадоу ҳасабеи-
лыргаҩ хадас), иус дазыманшәа-
лан, ауаҩы дизааигәан, игәҭакқәа 
рацәан иқыҭа  ацхраараҿ. Иди-
реқтор Аҭәмаа Вовеи иареи аҽе-
идкылара иаҿын, ахәышәтәырҭа 
ҩны аргыларазы (иахәҭаз зегьы 
еидыргалахьан, Урыстәылантәи 
иааргахьан аҩнымаҭәа инаркны 
иаҭахыз зегьы).

Бесик ихцәажәара сцәыцәгьо-
уп, избанзар иеиӷьыз уаҩы дымир 
ҟалон Ҭараа рыжәлаҿы. Иҧшра, 
исахьа, иламыс уҳәа зегь рыла уи 
дышнымхоз ҩашьомызт. "Агара иам-
куа днаӡаӡом" – ҳәа аҳәоит аҧсуаа 
ражәаҧҟаҿы. 

Оф гәышьа, сгәы неиҵысхып 
ҳәа анылҳәоз ран рыцҳа, даҽа 
гәаҟрак  лзыҧшызаарын. Лыҷкәын 
еиҵбы Гурам (Гага ҳәа иаҳҳәон), 19 
шықәса шихыҵуаз ахәаахәҭрақәа 
дрызҟазахеит. Џьал асовнхара аҿы 
амандарина фурак азна рымхны 
(дзыҿцәажәоз рҿы аус ҟаиҵон) 
Урыстәыла дцеит, иҩыза Гарик Са-
бекиа даашьҭыхны. Уа иманшәа-
лахеит, аҧара бзианы ироуит, 
аха иара амашьынеи, аԥарақәеи 
дырзымҧшыкәа, сан дсыргәырӷьап 
ҳәа ддәықәлеит. 

Амҩан иааихәеит абыргцәа рзы 
аҭаҭынжәга бзиақәа, ахәыҷқәа рзы 
ахәмаргақәа, асувенир хәыҷқәа, 
зегьы ҳгәы ҟаиҵарц. Аҳаир-
план данахьымӡа, дәыӷба мҩала 
ддәықәырҵеит иҩызцәа. Амҩан 

аидара хәыҷ амҩангаҩ илиҭеит, 
ихы лырдырны, сара Аҟәанӡа сцо-
ит ҳәа налаиҳәеит. Амҩан, ишыҟа-
лахыз здыруада, Гага рыцҳа Та-
ганрог ахәышәтәырҭаҿ дышьҭоуп, 
иҧсы шәахьӡом, дыӷәӷәоуп ҳәа 
ауаҩы даарышьҭит. Иаразнак, ари 
заҳаз, иан иламҳәаӡакәа Ҭараа 
рыҷкәынцәа дәықәлеит. Урыстәы-
ла убри аамҭаз ихьҭан, аилаҩын-
трақәа цон аполитика аганахьа-
ла. Аморг аҟны, дидыруазар ҳәа 
дыҩнарыжьлеит сара сыҧшәма 
Сулика Аҭарба. Иара излеиҳәаз ала, 
"Аазныказ схаҳәхеит, аха иузымды-
руаз иакәызма...» Уахьынтәи иаага-
ра даара ирцәыцәгьахеит, аха акәы-
ба дҭаҵаны, аба ҟаҧшь акәыршаны 
данаақәдыргыла анаҩс, изакәытә 
гәаҟроу, изакәытә ҵәыуароу, жәала 
иузеиҭаҳәом.

Абри аамҭаз, Бесик, иҧшәма, 
иӡӷаб Илана ҧсшьара Ессен-
туки иҟан. Раамҭа анааи, аҩ-
ныҟа идәықәлеит, иҟоу ҳәа ак-
гьы рзымдырӡо. Бесик  џьарантә 
данаауаз еснагь Бзыҧҭа имами-
да лҿы даадгылон. Дахьаадгылаз, 
гәаҟрак, еилагьежьрак шыҟаз ани-
ба, урҭгьы ианраҳа акаамеҭ шыҟа-
лаз, ирҳәо рзымдыруа еилагылан. 
Бесик ҧхыӡ ибар ихаиҵозма, аха 
еилкааны иазҳәодаз? Уанду дыҧ-
сит, аҧсрахьы ҳцоит ҳәа иарҳәеит. 
Иара иандугьы цәгьала бзиа ди-
бон, амҩан дышҵәуоз даауан, аха 
амҩахыҵырҭахь, иара имҩахь иа-
наадәықәла, дхагахан дыҧшуан 
сан лоума ҳәа. Уажәшьҭатәи агәаҟра 
атәы, уа аҳәҳәара иҟаз, аиҭаҳәара 
мариам, иуадаҩуп. 

Ус, ҩымз, хымз аамҵыкәа 
аибашьра ҳанҭагылеит. Ақырҭцәа 
ҳажәлеит, уи аиҭаҳәара абаҭахәу, 
иззымдыруада акаамеҭ шыҟалаз.

Ари аҩыза аус аҿы Беслан ду-
зынкылозма, иҧшәма дагыруа 
шьҭроуп, Очамчыра лҭаацәа рҿы 
дыҟан, лхәыҷқәа лыманы. 

Ддәықәлеит Беслан Очамчы-
раҟа, арадуаа зегьы сусуцәа роуп, 
бџьаркгьы сыҧшаап ҳәа неиҳәе-
ит. Илымшоз иҟаз, аха уаҟа игылаз 
Мхедриониаа аҧхьатәи амшқәа 
рзы, ақәыџьма еиҧш ианымлашьу-
аз, ирымаҳхри, иаҳшьрыда ҳәа 
иахьгылаз даарылашәеит. Имашьы-
на имырхит, ихы дадмырхәеит, аҭак 
руҭар ҟалозма, еихсны дыршьит 
нанҳәамза 17 азы, аибашьра ахымш 
раан. Иара ихала ддәықәимҵе-
ит ицыз иҩыза, ихы еиқәирхе-
ит, амала, ақырҭцәа дшәымаҳәын, 
иҟашәҵазеи ҳәа дыҳәҳәон. Иҩы-
за ихы еиқәирхеит, дышьҭаҵаны 
ишхысуазгьы. 

Цицина абраҟа лыбӷа ааҧҵәе-
ит. Лыҷкәын длызҵәуама , 
инышәынҭрахь дҳазгама, лгәы ҵы-
блааит, аха лыҵәҩан шьап мыӡит 
лмоҭа аиҵбы ила.

Иааиҿкааны изыҩуа изы  аро-

ман ду алҵуеит, аха абри аҧҳәыс 
дугәаламшәар ҟалом, убас еиҧш 
аҳкәажәра бзиак лылан, аҩысҭа-
ацәа дырфеит акәымзар. 

 Дыҧсуаз џьаҳшьон, аха... Бе-
сик инижьыз аҷкәын хәыҷы, Гәрам 
захьӡу, напы идылкыларц ақәыл-
кит. 83  шықәса шылхыҵуазгьы, ах-
шыҩ бзиа змаз Цицина, длааӡе-
ит амоҭа бзиа. Аҧсынҵры иоуааит, 
ҳара аиашьара ҳзы дгәазырҳаго-
уп. Ианду лҟны дыҟан, Мықә ақыҭа 
еиҳабысгьы аус иуан, 23 шықәса 
заҵәык шихыҵуазгьы. 

Нас, Цицина лыҧсы ҭанаҵы 
илҭаххеит лмоҭа ихатә ҩызак 
диоурц. Убас дагьыҟалеит Саӡаа 
раҳәшьаҧҳа, аӡӷаб хазына Камила. 

Ачара руит даара иҧшӡаны. Уб-
ри ахьылбаз акыр игәахәара духе-
ит лара лзы. Дҧырҧыруа, дҿахаз-
шәа лбон. Уимоу, ачара аҽны даара 
илықәдырӷәӷәеит ҳакәашацәеи, 
ҳашәаҳәаҩцәа Хаҭуна Ҭарҧҳаи Са-
ида Габниаҧҳаи ддыркәашарц, аха 
илзеихымгеит лшьапы, илхылгахьаз 
раамышьҭахь.  

Ачараҟны ччароуп, шәаҳәароуп, 
аха ари збоз, иҵәуозгьы аҭынхацәа 
ыҟан. Цицина ақалақь азлырха-
ма, Мықә, иаб иҩнраҿы адырҩаҽ-
ны еиҭа ачара иацылҵеит, изымцаз 
аӡәыр дыҟазар ҳәа. 

Уи аҵыхәтәантәи лгәырӷьара 
ашьҭахь, ари игәарарҵаз ачымаза-
ра "ковид" дамгар амуит, ацхыраара 
ӷәӷәа шлымазгьы. 

Лара лыҧсразы "лыҷкәынцәа 
рахь дцеит" рҳәон ус дымҧсызҭгьы. 
Акызаҵәык, лыӡӷабцәа Аида, Инди-
ра, лҭаца Ирина, лмоҭа аиҳабы Ила-
на, Инал Анқәаб, Астик, Нану (Кристи-
на) Шармаҭаа рызхара лыҧсымҭаз 
дахьырымкыз,  дахьырмышьҭыз 
гәыхьуп. 

Инлыжьыз лҵакыра ииашаҵәҟьа-
ны аҧсуала иааӡоуп, пату еиқәырҵо-
ит, агәбылра рылоуп. Ранду иахьы-
лааӡаз раб иҩнра карыжьӡом, пату 
ақәуп. Инеимдо анышәынҭрақәа 
ирхылаҧшуеит, ауаҩы дахьынхо 
уиаҟара анапы амамзар ҟалап, ара 
шаҟа ибзианы иарҭо. Мчыбжьы-
ла иаауеит рҳәоу еиқәыршәаны, 
уреигәырӷьаратә иҟоуп. Уи зыбзо-
уроу агәаҟра иаӡрыжәыз аиҳәшьцәа 
Аидеи Индиреи роуп, ҳәарас иаҭа-
хузеи. 

Лмаҭа Гурам, заб иашьа ихьӡ 
зыхьӡу, уажәы Ҧсоу аҳәааҿы аус 
иуеит, дахьазуклакгьы дманшәало-
уп, аҧсынҵры иоуааит. Ҩышықә-
са зхыҵуа  аҷкәын Диас хәыҷы 
изҳауеит. Иаҳәшьа Илана, Бганаа 
дырҭацоуп Гагра, пату лықәуп, ҩыџьа 
ахәыҷқәа лымоуп. 

Абас, агәаҟра иалҵыз ахшара 
раҧхьаҟа абзиарақәа рзыҧшызаа-
ит! Ус иагьыҟалоит! Ашьа зызкарҭәаз 
рабацәа рыдгьыл иқәӷьацааит! 

Клара Думаа

Ахаҵамԥҳәыс 
ллахьынҵа

Иҟалахьоу ахҭыс

 d Ааигәа Аԥснытәи аҳәынҭқар-
ратә университет аҟны иаартын 
аҟазарақәа рфакультет астудент-
цәа русумҭақәа рцәыргақәҵа. 
Сынтәа уи еиҿкаан  аԥсуа ли-
тература апатриарх, Аԥсны жәлар 
рпоет Д. И. Гәлиа диижьҭеи 150 
шықәса аҵра аиубилеи аҳәаақәа 
иҭагӡаны. Аԥснытәи аҳәынҭқар-
ратә университет аҟны рацәак 
ҵуам  аҟазарақәа рфакультет 
аартижьҭеи. Араҟа  аус руеит 
аҿыханҵатә ҟазареи адизаини 
рыҟәшақәа. 

Аҵараиурҭа иҭоу астудент-
цәа рҟазара аарԥшразы иры-
лоу абаҩхатәра аҽцәырнагоит. 
Асахьаҭыхратә ҟазара амаӡақәа 
раҵхраҿы ицхырааҩцәоуп 

арҵаҩцәа-ааӡаҩцәа. Урҭ аҵара 
бзиа змоу, аԥышәагьы зырҳахьоу 
сахьаҭыхҩцәоуп, убри аҟнытә 
ирҿырҵаауа рацәоуп.

Астудентцәа рҭыхымҭақәа 
зныкымкәа  ицәырыргахьеит, 
рцәыргақәҵа еиҿыркаахьеит, аха 
урҭ рахьтә иҟоуп раԥхьаӡа акә-
ны иалахәу. Ауниверситет ахолл 
аҟны еиҿкаахаз ацәыргақәҵахь 
инаргеит аҿыханҵеи, аграфикеи, 
адизаини уҳәа ржанрқәа ирыҵа-
накуа, аҵыхәтәантәи аамҭазы 
иаԥырҵаз аусумҭақәа. Иубартә иҟо-
уп асахьаҭыхҩцәа  досу рхатәы мҩа 
алхра рыҽшазыршәо, ирыцааиуа 
ахырхарҭа гәцаракрала ишазнеиуа, 
абырцкал ишкылырхуа. Ҳәара-
да, асахьаҭыхҩы еснагь дыԥшаа-
уеит, аҿыц дашьҭоуп, насгьы  уи 
аарԥшышьа дшақәшәо акырӡа 
аҵанакуеит. Ацәыргақәҵахь ина-
гоу аусумҭақәа рыла иумбар ауам 
арҿиаҩцәа рдунеихәаԥшра аҳәа-
ақәа рырҭбаара ишашьҭоу, иарбан-

заалак, изызкызаалак рхатәы бла-
ла иахәаԥшырц, иазнеирц шырҭаху. 

Ауниверситет апрофессор -
рҵаҩратә еилазаареи астудент-
цәеи реиԥш ацәыргақәҵахь 
имҩахыҵит иара убас аҵарауааи 
ашәҟәыҩҩцәеи рхаҭарнакцәа, ак-
дьтуреи аҟазареи русзуҩцәа реиԥш, 
Аҟәа ақалақь ахада Беслан Ешба, уи 
ихаҭыԥуаа Авҭандил Сурманиӡе, Ле-
он Кәарҷиа, Асҭамыр Ашәба.

Ацәыргақәҵа ааиртит аҟазаратә 
факультет адекан, асахьаҭыхҩы 
Нугзар Логәуа. Аусмҩаԥгатә зҽа-
лазырхәырц  инеиз зегьы бзиала 
шәаабеит ҳәа реиҳәеит. «Астудент-
цәа русумҭақәа аҵыхәтәантәи асе-
минарқәа ирылагӡаны иаԥырҵаз 
роуп. Шәхаҭа ижәбоит рнап-
кымҭақәа зеиԥшроу. Ҵабыргны, да-
ра аҵараҿы еиԥш, рҭыхымҭақәагьы 
ирыҵубаауеит досу рхәыцшьа, аус 
здыруло ахьынӡарыцааиуа, на-
сгьы аԥсҭазаара иагәылырбаауа 
шрыдыркыло. Аиашаз, дара зегьы 
ԥшӡоуп, абаҩхатәра рылоуп, уи 
аарԥшраҿгьы еиуеиԥшым амҩақәа 
ылырхуеит, есааира рҟазара аҩаӡа-

ра ашьҭыхра иазыҳаҵҳаҵоит. Ҳа-
ра уи даара агәахәара ҳнаҭоит, 
ҳгәыӷрақәагьы рыдаҳҳәалоит», – 
иҳәеит уи. 

Анаҩс ажәа змаз Аԥснытәи 
аҳәынҭқарратә университет арек-
тор актәи ихаҭыԥуаҩ  Роман Дбар 
иазгәеиҭеит: «Ауниверситет аҟ-
ны аҟазарақәа рфакультет аар-
тижьҭеи рацәак шымҵуагьы, араҟа 
аҵа ра-ааӡара аус шьақәгылеит, 
аусумҭақәа ишьақәдырӷәӷәоит 
абаҩхатәра злоу аҿар ишрызҳауа. 
Ацәыргақәҵа зегьы збеит азырхиа-
ра ианаҿыз. Ара иҟоуп еиуеиԥшым 
аусумҭақәа, аҿыханҵатә ҟазара 
иаҵанакуа ахкқәа зегьы. Урҭ ир-
нубаалоит аҟазара аԥштәхәқәеи 
абаҩхатәрақәеи».

Дықәгылеит иара убас Аҟәа ақа-
лақь ахада Беслан Ешба. «Ҳара иа-
адыруеит ҳуниверситет иалгахьоу 
аӡәырҩы ҳтәылаҿы еицырдыруа 
ишыҟалаз, урҭ ҳәынҭқарратә ус-
зуҩцәоуп, ҵарауаауп, аус руеит 
еиуеиԥшым аусхкқәа рҟны. Ес нагь 
еиԥш, акадрқәа реиҵааӡараҿы ҳу-
ниверситет шьарда алнаршахье-

ит, уи аганахьала атрадициа бзи-
ақәа шьақәгылеижьҭеи  акыр ҵуеит. 
Акыр иаԥсоу астудентцәа, шәхы 
аус адыжәулала, азанааҭ бзиақәа 
рыла шәдыррақәа ирызшәырҳала, 
аԥышәагьы шәырҳала. Ҳтәылаҿы 
иҟоуп абиԥара еиҳабацәа иреиуоу 
асахьаҭыхҩцәа,  аскульпторцәа, ар-
хитекторцәа, урҭ рԥышәа ду шәы-
мардар рылшоит. Аҵараҿы ақәҿи-
арақәа шәымазааит. Аҟәа ақалақь 
Ахадара акәзар, аԥхьаҟагьы ауни-
верситет иазхьаԥшлоит».

Ргәаанагарақәа рыцеиҩыршеит 
ашьҭахь иқәгылаз Аҟәа ақалақь ар-
хитектор хада Светлана Шаменкова,  
А. Чачба ихӡ зху Аҟәатәи асахьаҭы-
хратә ҵараиурҭа  аиҳабы, Аԥсны 
жәлар рсахьаҭыхҩы Амиран Адле-
иба, аҟазаратә факультет арҵаҩы 
Мактина Гогиа уҳәа егьырҭгьы. 

Ааԥыни асахьақәа рыԥштәы 
џьашьахәқәеи ацәыргақәҵа иаҭа-
аз агәалаҟара бзиа рнаҭеит.  Еимге-
имцарак иадамзаргьы ари адунеи 
ссир аԥшӡара ихнамхра дарбаныз.

В. Ажәанба

Ааԥыни аԥштәы ссирқәеи

Аусумҭа ҿыцқәа            
рцәыргақәҵа

 d Сынтәа 85-тәи  лааԥынра даԥы-
лоит, 60 шықәса инареиҳаны ҟа-
зара ҳаракыла аԥсуа сценаҿы еи-
уеиԥшым ахаҿсахьа ссирқәа 
аԥызҵахьоу, ахәаԥшцәа рыбзиа-
бареи ргәыбылреи иаԥсахахьоу, 
ихызххьоу актриса, ашәаҳәаҩ, Аԥс-
ны жәлар рартист, Ахьӡ-Аԥша аорден  
II-III -тәи аҩаӡарақәа занашьоу  Ви-
олетта  Маан-ԥҳа.

Зқәыԥшра аамҭазы лактиортә ҟа-
зара инаҷыдангьы, ҭеиҭԥшла иԥшӡаз, 
асцена зырлашоз, иахьагьы аԥшӡа-
реи ахаареи згым, зыуаҩышьа  аа-
мысҭашәоу аԥсуа сцена аҳкәажә Ви-
олетта Маан-ԥҳа хәыҷи-дуи бзиа 
деицырбоит, лҟазара иазҿлымҳауп, 
ҳаҭыр дулагьы иазыҟоуп. 

Виолетта Маан-ԥҳа занааҭла дак-
тиоруп, уи лыԥсҭазаараҿы аԥыжәа-
ра агеит актиор изанааҭ, аха  лырҿиа-
ратә ҟазара  злахацыркхаз ашәаҳәара 
алоуп.

14 шықәса анылхыҵуаз, ашәаҳәа-
ра абаҩхатәра шлылаз гәазҭаз лаб 
Владимир Маан ихаҭа  дызлаз жәлар 
рашәаҳәареи рыкәашареи зҽаԥсаз-
тәыз Аԥснытәи аҳәынҭқарратә ан-
самбль аҟны  лхы аалырԥшыртә аҭагы-
лазаашьа лзаԥиҵеит. Ари ансамбль 
аҟны ашәа еицырҳәон заԥхьаҟа арҿи-
аратә  ԥсҭазаара аҟны  ақәҿиара дуқәа 
ззыԥшыз Виолетта Маан-ԥҳа лаби ла-
реи.

Иазгәаҭатәуп, «Аԥсуа культура ам-
шқәа» ахьӡны Қарҭ имҩаԥысуаз, В.Ма-
ан-ԥҳа дызлахәыз ансамбль адека-
даҿы иқәгылеит. Б.Шьынқәба иажәақәа 
ирылхны  Иван Лакрба иаԥиҵаз ашәа 
«Шьышь нани» анагӡаразы, «Аԥсны 
зҽаԥсазтәыз артист» ҳәа ахьӡ ҳаракы 
ланаршьеит, усҟан 16 шықә́са зхыҵуаз 
аҭыԥҳа Виолетта Маан-ԥҳа.

                                              Ҳа-
иҿцәажәара хацыркуа, актиортә ҟазара 
алхра, ари азанааҭ ахь лшьаҿа аихга-
ра шыҟалаз атәы дазааҭгылеит Виолет-
та Маан-ԥҳа.

– Схәыҷаахыс бзиа избоз ашәаҳәа-
ра акәын, схы ззыскырц сгәы ззыҳәоз-
гьы уи акәын. Бжьыла схәыдамызт, 
аха инеиԥынкыланы акраамҭа ашәа 
анысҳәалак сыбжьы цон. Ҳәара-
да, ашәаҳәара азанааҭ алухыр, аамҭа 
рацәала ашәа уҳәароуп, уи сара исыл-
шомызт. Аҳақьымцәа ашәаҳәара  схы 
азысымкырц ансабжьарга, азныка-
зы сгәы снархьит. Аха, нас сааиԥхь-
хәыцаан, «асцена банаалоит актиортә 
ҟазарахь бхы рха» ҳәа сабжьазгоз 
ражәақәа  схаҿы иааит. «Ашәаҳәа-
рагьы, акәашарагьы – зегь уа иҟоуп»… 
ҳәа саахәыцын, ашәаҳәара ада сным-
харц азы иалысхит актиортә ҟазара 
азанааҭ.

Ш. Русҭавели ихьӡ зху Қарҭтәи 
аҳәынҭқарратә  театртә институт 
данҭалоз лгәаларшәо, иаҳзеиҭалҳәе-
ит, аԥышәарақәа бзианы ишылҭизгьы, 
аинститут иаднакылаз рсиа аҟ-
ны лыхьӡи лыжәлеи  шылымбаз. Уи 
лажәақәа рыла, аԥышәарақәа здыз-
кылоз акомиссиа «Аԥсны зҽаԥсаз-
тәыз артист» ҳәа илхырҵахьаз ахьӡ 
ҳаракы анырба, ари актиорк иаҳаса-
бала дшьақәгылахьеит, аҵара  лырҵара 
ҵаҵӷәыдоуп ҳәа иазырыԥхьаӡазаарын. 
«Ари ахьӡ зысхырҵаз ашәаҳәаразы 
шакәу расҳәеит, сара актиор изанааҭ 
ала аҵара сҵарц шысҭаху нацҵаны. Аха  
ари азҵаара усҟан Аԥсны акультура 
аминистрс иҟаз Владимир Кәарҷели-
еи Акаки Хоравеи рыда ӡбашьа аиму-
ит. Урҭ рыбзоурала атеатртә институт 
аҟны аҵара сҵартә аҭагылазаашьа со-
уит»,– лҳәеит уи.

1962 шықәсазы, Қарҭтәи атеатртә 
институт хыркәшаны лҩызцәеи лареи 
С.Ҷанба ихьӡ зху Аԥсуа ҳәынҭқарратә 
драматә театр аҟны ианааз аамҭа лгәа-
ларшәо, Аԥсны жәлар рартист ѓәахәа-
ра дула иазгәалҭеит усҟан аус зуаз 
актиорцәа дуқәа даара иԥханы ишры-
дыркылаз, гәцаракрыла ишырзыҟаз 
лара дназлаз лҩызцәа актиорцәа ҿа-

рацәа: Зураб Ҷанба, Светлана Дбар, 
Алла  Папба.  Дрызгәдуны рыӡбахә 
ҳалҳәон Аԥсуа драматә театр акарифе-
ицәа: Азиз Агрба, Леуа Касланӡиа, Шәа-
рах Ԥачалиа, Разанбеи Агрба, Мажара 
Зыхәба, Анна Аргәын-Коношок, Ми-
надора Зыхәба, Еҭери Коӷониа, Алеқ-
сеи Ермолов, Амиран Ҭаниа уҳәа убас 
егьырҭгьы.

«Усҟан Аԥсуа ҳәынҭқарратә дра-
матә театр  иасакьаҳәымҭаны иҟан, 
Кавказ зегь аҟны иреиӷьыз ате-
атр ҳәа иԥхьаӡан. Ари акультуратә 
хәышҭаараҿы аҳра ауан  аҳаҭыре-
иқәҵара, аилибакаара, аихаҵгыла-
ра, ажәакала, аизыҟазаашьа бзиа 
ыҟан. Зыӡбахә шәасҳәаз ҳактиор-
цәа  хатәрақәа рҟазара еиԥшҵәҟьа 
иҳаракын рыуаҩрагьы. Урҭ рхымҩаԥ-
гашьа, раамысҭашәара, рцәажәашьа, 
ртәашьа-ргылашьа, раҳаҭыреиқәҵашьа 
зегь рыла аҿар ҳзы  иҿырԥшыган, 
ирҿаҳҵаауаз рацәоуп. Урҭ ирыбзо-
уроуп ҳактиорцәаны ҳашьақәгылара, 
ҳааӡара инаҷыдангьы, уаҩык иаҳаса-
бала аԥышәа ахьҳауз. Хаҭала, сара на-
сыԥ змоу сакәны схы  сыԥхьаӡоит ас 
еиԥш иҟаз ауаа раамҭа сахьахаану» 
– дҳацәажәон Аԥсны жәлар рартист.

Раԥхьатәи асценахь лцәырҵра 
агәыхыҭ-хыҭра шацыз лгәалалыршәон 
илегендатәу актиор.

– Усҟан режиссиор хадас аус иуан 
Аԥсны жәлар рартист Азиз Агрба. Аусу-
ра  далагахьан, иара убас, арежис-
сиор изанааҭ ала зҵара хзыркәшаз, 
раԥхьатәи аԥсуа режиссиор ҟаза, Аԥс-
ны жәлар рартист, «Ахьӡ-Аԥша» аор-
ден аҩбатәи аҩаӡара занашьоу Нел-
ли Ешба.

Раԥхьатәи асценахь сцәырҵра 
хацсыркит Н. Ешба иқәлыргылаз, 
Д.Гәлиа ипиеса  иалху аспектакль 
«Анаурқәа» ала. Раԥхьатәи сроль ана-
гӡараан, асценахь сцәырҵаанӡа исы-
маз агәыхыҭ-хыҭра еиҵамызт аҩбатәи 
сроль анагӡараангьы. Уи инаҷыдан-
гьы, усҟан аԥышәа ахьсымамыз аҟ-
нытә, сроль  анагӡараҿы исцәаҩам 
аҟазшьақәеи ахымҩаԥгашьақәеи 
раарԥшра сацәыԥхашьон. Мшаҽнеиԥш, 
исгәалашәоит аҩбатәи сроль анагӡа-
раан Н.Ешба, Евгени Шварц ирҿи-
амҭа иалхны иқәыргылаз аспектакль 
«Аҳәынҭқар ҟьантаз» аҟны, абаҩхатәра  
злаз актиор хатәра, аԥсуа театр  акори-
феи, асцена ашаеҵәа Леуа Ксаланӡиа 

ицхәмарра  шсықәшәаз. Уаҟа, сара ина-
сыгӡон, ихьанцыцыз, ихнаԥааны иа-
аӡаз апринцесса лроль. Убри аҟнытә, 
асценаҿы Леуа дуӡӡа иԥшӡамыз, иҽе-
имыз ажәақәа рыла сиацәажәар акәын. 
«Сацәыԥхашьоит ас еиԥш ажәақәа 
ҳактиор ду иаҳәара, – анысҳәалак, 
абаҩхатәра злаз арежиссиор Н.Ешба 
сгәы азҭалҵон, сазыҟалҵон, сазаалгон, 
актиортә ԥсҭазаараҿы, асценаҿы зегь  
шеиҟароу, уи шбаҩхатәроу, шҟазароу… 
Инаугӡо ароль ада даҽакы ишазхәыц-
тәым, асценаҿы иуаҭәам, иуцәтәы-
му ацәаҩатә ҟазшьақәа, ахымҩаԥ-
гашьақәа уара иухатәушәа раарԥшра 
анулымша – ушактиорым уазнархәы-
цуан. «Анаҩс, саргьы схы-сгәаҿы иа-

аганы апринцесса лроль насыгӡеит 
қәҿиарала. Исхамышҭуа хҭысны ин-
хеит  ахәаԥшцәа ргәахәара, ршьапы 
иқәгылан рнапқәа  шаҳзеинырҟьоз, ас-
пектакльгьы изныкымкәан аншлагқәа 
шаиуз. Аиашазы, хаҭала, сара акраамҭаз 
апринцесса лхаҿсахьа схыхны саман, 
иахьагьы исгәалашәоит  сроль иаҵа-
накуа атекст» – гәахәара дула  илгәла-
лыршәон Виолетта Маан-ԥҳа.

Аԥсны жәлар  рартист аԥсуа 
сценаҿы 100 инареиҳаны еиуеиԥшым 
ахаҿсахьақәа аԥылҵахьеит. Қәҿиара-
ла иналыгӡахьеит хыԥхьаӡара рацәа-

ла ихадоу, акрызҵазкуа  арольқәа. 
Ҳаиҿцәажәараан уи иазгәалҭеит 
«ароль хәыҷ, ароль ду» ҳәа ишеилы-
лымхуа, епизод хәыҷызаргьы, гәы-
ла-ԥсыла, гәахәарыла анагӡара еснагь 
дшазыхиоу. Аԥсны жәлар рартист Ле-
уа Касланӡиа иқәиргылаз, У.Шекспир 
иҩымҭа иалхыз аспектакль «Отелло» 
аҟны Виолетта Маан-ԥҳаи Нурбеи Кам-
киеи ҟазара ҳаракыла  реицыхәмар-
ра (Виолетта Маан-ԥҳа – Дездемона 
лроль, Нурбеи Камкиа – Отелло). Уи 
иахаану ахәаԥшцәа рахьтә иахьагьы 
гәахәара дула изгәалашәо рацәаҩуп.

Ахәаԥшцәа ирхамшҭуа, ргәаҿы 
инхаз аспектакльқәа ируакуп, Аԥсны 
жәлар рартист Хәыта Аџьапуа иқәир-
гылаз, Федерико Гарсиа Лорк иҩымҭа 
иалхыз аспектакль «Ишьаарҵәыра-
хаз ачара». Ари аспектакль аҟынгьы В. 
Маан-ԥҳа қәҿиарала иналыгӡеит иха-
доу ароль.

Аспектакльқәа: «Зыхшыҩ зызры-
цҳароу», «Ахьтәы мҩахәасҭа» уҳәа 
В.Маан-ԥҳа еиуеиԥшым ахаҿсахьақәа 
ахьыналыгӡахьоу, ҳәарада, имаҷым. Аха 
мзызқәак ирыхҟьаны лҩызцәа актиор-
цәа аӡәырҩы реиԥш, акраамҭа ате-
атр иаҟәыҭханы рыҟазаара ашьҭахь, 
ҩаԥхьа, аԥсуа сценаҿы ароль налы-
гӡеит, Адгәыр Ақаҩба иқәиргылаз ас-
пектакль «Вниз с горы Морган» аҟны.

Аҟазараҿгьы, аԥсҭазаараҿгьы Ви-
олетта Маан-ԥҳа илҩызоу Аԥсны 
жәлар рартист Софа Агәмаа-ԥҳа ҳа-
иҿцәажәараан уи лхаҭара дазааҭгыло 
илҳәеит: «Ҭеиҭԥшлеи гәаҭалеи  ихаау, 
асценаҿгьы аԥсҭазаараҿгьы иԥшӡоу, 
зыцхәмарра маншәалоу Виолетта, 
лҟазара ҳаракуп, ҟазшьасгьы илыман 
апартниор иҭыгара, ишьҭыхра.

Исгәалашәоит уи лареи са-
реи  ҳахьеицыхәмаруаз «Атрамваи 
агәаҳәара» захьӡыз аспектакль. Уаҟа  
аиҳәшьцәа  ррольқәа наҳагӡон, сара  
аиаҳәшьа еиҳабы лроль, Виолетта – 
аиаҳәшьа еиҵбы. Аиҳәшьцәа рыбзиа-
бара убысҟак қәҿиара аарԥшра,  ана-
гӡара  ҳалшеит, хаҭала ари аспектакль 
ақәгаразы ииҩыз ашшыԥхьыӡ ахьӡала 
иааз ари аҭыӡшәа аҭҵааҩы, ҳџьашьаны, 
ҳаҽхәаԥхьыӡ ҳәо дхынҳәыртә еиԥш.

Ирацәоуп сҩыза илыдҳәалоу 
ахҭысқәа, акраамҭа аус еицааухье-
ит Аԥсуа ҳәынҭқарратә драматә те-
атр аҟны, ҳхәыҷқәагьы еихааӡалоуп, 
акулисаҿы еицрызҳаит, икылԥшны 
иҳахәаԥшуа, «ҳаҟаҵашьақәа ҟаҵо» иа-
наҳԥылоз аамҭагьы сгәалашәоит. Қарҭ 
атеатртә институт ҳанҭаз аахижьҭеи 
ҳаибадыруеит, иахьа уажәраанӡагьы  
ҳаиҭанеиааиуеит», – лҳәеит Софа 

Агәмаа-ԥҳа, Виолетта Маан-ԥҳа ле-
иԥш  иаамысҭашәоу лыԥшаара  шыуа-
даҩу азгәаҭо.

Аԥсны жәлар рартист занааҭла  
дшактиоругьы, ашәаҳәарахь лгәы-
былра дхәыҷаахыс ишлымац илымо-
уп, игәыгәҭалыжьуам,  баҩхатәрала 
аԥсуа жәлар рашәақәа налыгӡоит. Ҳа-
иҿцәажәараан инаҵшьны иазгәалҭеит, 
аԥсуа ҿар рахьтә аԥсуа ашәа анагӡа-
ра иазҿлымҳау шмаҷу, урҭ рацәахар 
шылҭаху. «Абаҩхатәра злоу, абжьы бзиа 
зхоу аҿар маҷҩым, среигәырӷьоит, аха 
сгәы еихьнашьуеит, урҭ реиҳараҩык ае-

страда ианымаало, аԥсуа ажәа мчыла 
иҭартәаны уаҩы изеилымкаауа, мам-
заргьы аҳәаанырцәтәи ашәақәа ахьы-
нарыгӡо. Аԥсуа ажәа, аԥсуа ашәа аҟара 
иԥшӡоу, ибеиоу  ыҟам, уи  ишақәына-
гоу ианынагӡоу. Хаҭала, сара 10-ашәак 
иреиҳам инасыгӡахьоу, урҭ зегьы ша-
махамзар, акомпозитор Руслан Агәмаа 
иаԥиҵаз ашәақәоуп. Хаҭала, уи ирҿи-
ара сара еиҳа исзааигәоуп, аԥсуа цәа 
аҟәынны, аԥсуа  колорит аныԥшуа 
иахьыҟоу аҟнытә. Иаҳҳәап: Р.Агәмаа 
иаԥиҵаз, 50 шықәса зхыҵуа ашәа 
«Исхароузеи» ахаан имажәуа ируа-
куп» - лҳәеит уи.

Актриса акинофильмқәа: «Хҭырԥа 
шкәакәа», «Амзаҿа ангыло ауха», 
«Иԥшьоу ажьирҭа асаркьал» рҿгьы 
арольқәа налыгӡахьеит. Имҳәакәан 
высшьа амам, знысымҩа ҭбаау, «зыԥ-
сы ҭоу алегенда» ззырҳәо, ашәаҳәара 
аҿгьы, актиортә ҟазараҿгьы иахьагьы 
арҿиаратә гәацԥыҳәара змоу Аԥсны 
жәлар рартист  дызлыҵыз лҭаацәа-
рагьы аҟазара уаа ишреиуаз. Лаб Вла-
димир Маани лан Маро Лакобеи В.До-
могаров еиҿикааз Аԥсуа драматә театр 
астудиаҟны аус шыруаз, ишактиор-
цәаз, лаб, хазы ашәа шиҳәоз жәлар 
рашәаҳәареи рыкәашареи зҽаԥсаз-
тәыз Аҳәынҭқарратә ансамбль аҟны. 
Лхәыҷра  ахьылхылгаз ландуи лабдуи  
ахьынхоз Лыхны, Лакәараа рҭаацәа-
раҿы акәзар, В.Маан-ԥҳа лажәақәа 
рыла, аҟазара  ишадҳәаламызгьы, уи 
рыцәтәымны иҟамызт. Ашәаҳәареи 
акәашареи жәытә-натә аахыс аԥсуа 
жәлар ишыртәыз, ишырзааигәаз еиԥш, 
аԥсуа ихымҩаԥгашьа, иҵас, иқьабз ала  
еиҿкааз ари  аҭаацәараҿгьы аҭыԥ ҷы-
да ааннакылон.

Аҵыхәтәантәи аамҭазы, ирацәам-
заргьы акык-ҩбак арольқәа рына-
гӡара лылшеит асцена  аҳкәажә. 
Адунеи зегь зымҽхазкыз «кавид 19» 
ачымазара иахҟьаны «ирццакны 
аиҭаҵра ахьылцәыуадаҩу аҟнытә, 
аласра, аццакра ахьаҭаху арольқәа  
рынагӡара лцәыуадаҩуп. Аха, иахьа 
уажәраанӡа 60 шықәса раԥхьа ина-
лыгӡоз арольқәа рҟны дзыԥхьоз 
атекст згәалашәо, згәынкылара  
џьашьатәу артист  ҳаиҿцәажәара 
хыркәшо иазгәалҭеит, – асценаҿы 
аҟазаара лгәы шазыҳәо, аҟазара 
ада лыԥсҭазаара ҵакыданы ишылбо.

Аиашазы, актиор – иԥсы 
ахьынӡаҭоу дактиоруп, уи изанааҭ 
ԥсраҽнынӡа ицзароуп. Актиор иԥ-
сы шҭоу ииасхьоу  аамҭала «дактио-
рын» ҳәа аҳәара  ари азанааҭ аҟны 
ииашам, актиор – дактиорзароуп 

иԥсҭазаара аҵыхәтәанынӡа, асце-
на даҟәыҭхангьы дҟамлароуп, уи   
иаԥиҵалароуп ахаҿсахьа ҿыцқәа, 
аԥсҭазаара ҿыц рыҭаны ахәаԥшцәа 
ргәаҿынӡагьы инеигалароуп .

Акрызҵазкуа, иреиҳау Аҳәын-
ҭқарратә ҳамҭақәа  ишқәыԥ шӡаз 
аахыс изанашьахахьоу Виолет-
та Маан-ԥҳа ҳаиҿцәажәара хыр-
кәшо инаҵшьны иазгәалҭеит, ла-
ра лзы иреиҳау  ҳамҭаны ишыҟоу 
ажәлар рыбзиабара. Шықәсы рацәа-
ла уи лырҿиара абзиабаҩцәеи ла-
реи  еигымхааит, акраамҭа лус ԥшьа 

Виолетта Маан-ԥҳа 85 
шықәса 

Аԥсуа сцена 
аҳкәажә

Алиса Гәажә-ԥҳа

 d Аԥсуаа рҿы аарыхра иузаҟәым-
ҭхо иадҳәалоуп ҩ-маҭәарк – ака-
лаҭи амҵәышәи.  Ишԥацәырҵи 
дара, насгьы урҭ ирышьашәалоу 
маҭәарқәак иахьа ахархәара зры-
мамзи дара реиԥш, ашышра ҩы-
чагас аԥсуаа ҳҿы аҿиара ианба-
лагеи?

70 шықәса зхыҵуа Мықә ақыҭан 
инхо Зураб Араҳамиа инапала ака-
лаҭқәа ҟаиҵоит. Уи игәыла иҟынтә 
иҵеит. Иара иҽазҵәылхны дашьҭа-
ны ҳәа акәым, анхараҿы исыхәо ак 
сзыҟаҵозар ҳәа нап аиркит. Аԥхьа  
иҟасҵоз усҟак ублаҿ  иааиуамызт, 
аха нас салашьцылеит, иҳәоит иара. 
Зны ихазы ишышуан акалаҭқәа, нас 
аҳаблан инхоз зегьы акака рзыҟа-
иҵеит.

Зураб акалаҭ аџьи арасеи иры-
лихуеит, урҭ аҵла ахкқәа рырҷҷара 
маншәалоуп.  Амҵәышә ҟаимҵац, 
уи иаҳа ицәгьоуп иҳәоит. Акалаҭ 
ашышраҿы зегь реиҳа узыдхало аҵа 
аҟаҵароуп. 

«Акалаҭ злысхуа аџьи араса ҷы-
ни нанҳәамзазоуп ианԥысҟо. Ҩымш 
раҟара ианышьҭасҵалак ашьҭахь, 
амцаҿы избылуеит. Амҿы канӡа-
роуп, аршьшьара маншәалахар-
цаз. Ашышра саналаго мышкы ша-
гу уахык  амҿы аӡы иӡаауп. Азхара 
аӡы аналалак аус адулара маншәа-
лахоит», - иҳәоит Зураб.

Абар, шьҭа ҩажәа шықәса ҵуеит 
анхаҩы акалаҭқәа ҟаиҵоижьҭеи.  Ари 
аамҭа иалагӡаны шьҭа иус дазҟа-
захеит уҳәар алшоит. Иусумҭақәа 
иҭиуеит, изҭахугьы маҷҩым. Аԥхьа 
даналагоз калаҭк 1500 мааҭ иаԥ-
сазгьы, уажәы  х-нызқь мааҭ рҟынӡа 
инеихьеит, иаазхәогьы анхацәа роуп.

«Акалаҭ анҵыра амоуп, аџьаба-
агьы абоит - ибзианы уахылаԥшуа-
зар. Ауаара ианруҭалак хьаас изым-
куа дыҟоуп. Аџьықәреи амашьына 
ианақәрыԥсалак хыхьынтә идыр-
шәуеит, ма иақәтәоит, зны адәахьы 
иаанрыжьуеит. Акалаҭ уи бзиа иа-
баӡом. Пату ақәуҵар, акыраамҭа 
иухәарҭахоит», - иҳәоит Зураб ика-
лаҭқәа дрыхӡыӡаауа.

Зураб акалаҭқәа ҩ-хкыкны иҟа-
иҵоит, идуу - 50 кьыла зкуа. Уи аҟаҵа-
разы 140 сантиметр иҟоу аџьқды 
аҭаххоит, егьи -  25 кьыла зкуа – 
иазхоит метраки ҩажәа сантиметри 
иҟоу. Акалаҭ хәыҷқәа зҭаху еиҳарак 
аҳәса роуп, рацәак аидара аҵала-
ра зҭахым. Акалаҭ хәыҷы аҟаҵара-
зы зынӡа ижәпам қдызаҵәык азхоит.

Аҟазеи сареи заа ишеибаҳҳәа-
хьаз еиԥш, инагӡаны иҟаҵамыз ака-
лаҭ аҿы иаҳирбеит ишишышуа. Иаҳа 
иҟьаҟьаны иҟоу аткьацқәа аҵахь 
ишьҭуеит, иааихданы ишьҭаиҵо-
ит. Акалаҭ иахәҭоу аҭбаара анаиҭа-
лак, аӷәыцәмаҟьақәа аҩадахьы 
ирхәоит. Нас иаҳа иҵаӷоу  алаиԥо-
ит.  Акалаҭ ахы акәзар, аҷын аакәыр-
шан адәахьалагьы, аҩныҵҟалагьы 
еидикылоит. Нас акылҵәарақәа 
ҟаҵаны арасамаҵә ҵаӷаӡаны ирҷҷа-
ны, акалаҭ ахы алаҿаиҳәоит. Азны-
казы зыжәпара маҷу, аха ихәхәаӡа 
иҟоу аҵәаҟьақәа анубалак уаршан-
хоит, ас иҵаӷаны рҷҷашьас иамо-
узеи ҳәа. Зураб иажәақәа рыла, ҷынк 
хәба-ԥшьба ҵәаҟьа алихуеит. Иара 
маругас имоу аҳәызба мацароуп. 
Араҟа аус злоу, иара иажәақәа рыла, 
ианаамҭоу аџьи арасеи рыԥҟароуп, 
уи ианацлалак аԥышәа бзиа – акалаҭ 
мазеиуп. Ҽнакала ҩбагьы анеизиго 
ыҟоуп, излихуа ирмазеины имазар.  
Ари аус аҿы аӡәы духәартә дыҟам, 
иҳәоит Зураб. Иара ихала, ҭынч аус 
аниуа иаҳа бзиа ибоит.

Акалаҭи амҵәышәи аԥсуаа ҳҿы 
ииз маҭәарқәоуп. Дара ажәытә 
хаҳәаамҭа аҟынтә иаауеит. Иара 
амҵәышә аформа акәзар, аԥсуаа 
ирхәыцыз ак акәны иҟоуп, лҳәоит 
Аԥснытәи аҳәынҭқарратә музеи ает-
нологиа аҟәша аҭҵаарадырратә ус-
зуҩы еиҳабы Инга Шамԥҳа.

«Ауаҩы дшьақәгылеижьҭеи, 
ажәытә ахаҳәаамҭа инаркны, ан-
хараҿы ихы иаирхәоз злаҟаиҵоз 
аҵиаақәа рыла акәын. Раԥхьатәи 
амаҭәахәқәа ишышны иҟаиҵоит. Урҭ 
ҟазара ҳаракыла инагӡамзаргьы, да-
ара ихәарҭан. Итыруа иҟаз аҵиаақәа: 
аҟарма, аӡахәа, ашәчқәа ирылырху-
ан. Аӡҟычгьы ахархәара аман», - ҳәа 
еиҭалҳәоит Шамԥҳа.

Абраҟа иҳәатәуп, акалаҭи 
амҵәышәи ишышны иҟарҵоз 
амаҭәарқәа рахь ишаҵанакуа, 
ашышра ахаҭа акәзар, аԥсуаа 
рнапҟазараҿы ҩычага елементны 
иԥхьаӡоуп.

Аԥсуаа мҿыла иршышуан аан-

дақәа, ажәытә ргыларақәа – 
ақәацәқәа, амаҵурҭақәа, аԥацхақәа, 
акәытҵарақәа, ацақәа, аџьмаҭрақәа 
уҳәа.

«Ажәытә нхарҭақәа быцала ир-
шышуан. Ахыбқәагьы аҵиаақәа ры-
ла иԥаны иҟарҵон ақәа кылымсыр-
цаз, асы ачҳарцаз. Аҵиаақәа рыла 
ашышра Аԥсны ииз акоуп», -  иаз-
гәалҭоит аетнолог.

Аԥсуаа жәытә-натә аахыс ажьа-
аӡара иаҿын, уимоу аӡахәа Аԥсны 
иатәу ҵиаауп. Аӡахәа ара еизҳау-
ан ауаҩы дықәнагалаанӡагьы. Аб-
наӡахәақәа даара иалаҵәаны иҟан. 
Ажь аԥсуа дгьылқәа иртәу ҵиааны 
ишыҟоу аршаҳаҭуеит Нарҭаа ре-
посгьы. Ажь зларҭаауаны аԥсуаа 
ирхәыцыз амҵәышә ауп. Ақәаҵақәа 
рҿы ахархәаразы даара иманшәа-
лан. Ажь зҭаз амҵәышә шахала илба-
ашьҭны акалаҭ иҭарыԥсон. Иахьагьы 
аҵлақәа ирықәу ажь усоуп ишырҭа-
ауа. Иҟоуп анапҟазацәа - уи ҟазҵо.

Инга Шамԥҳа илҳәоит Аԥсны ви-
зантиаа рымч аҳра анауаз араантә 
иртәыртәуаз ауаа иахьнаргоз аҭыԥ 
аҿгьы ирдыруаз акәын излагоз. Ита-
лиатәи ажәытә хыҵхырҭақәа рҿы 
иҟоуп амҵәышә асахьа змоу ажь 
зларҭаауаз, аха уи Аԥснынтә игоу 
акоуп ҳәа агәраганы дыҟоуп ает-
нолог.

Амҵәышә аформа аԥхьа 
ицәырҵыз ак шакәугьы, ака-
лаҭ иаҳа ахархәара аман. Иҟан 
амаа зманы аҟаҵкәырқәа реиԥш 
иҟаҵаз, шәагаалагьы дара еиуе-
иԥшымызт. Адгьылқәаарыхра иа-
налага нахыс акалаҭ асахьа змаз 
ишышны иҟаз амаҭәахәқәа ркын. 
Раԥхьа Аԥсны иаадрыхуан ахәыӡ, 
нас ажәибыжьтәи ашәышықәсазы 
ицәырҵит аџьықәреии аҟәыди. Иара 
иахьагьы амхы аҭагалараҿы акалаҭ 
ада ԥсыхәа ыҟам, иара ахы ҭбаауп, 
иманшәалоуп. Акалаҭ ркын аҭаҭын 
анҿырхуазгьы.

Иршышуаз анхараҿы ихәарҭаз 
маҭәарын адарҷ. Иара иахьа 
ахархәара амам, аха аиԥш зеиԥшу 
убар улшоит Аҳәынҭқарратә му-
зеи аҿы. Иааизыхәаны иҟаз, иа-
ра хәарҭан аԥсыӡкраан.  Адарҷ 
иаҳа итыруаз аҵиаақәа ирылхны 
иҟарҵон, аха еиҳарак аҟарма иа-
лырхуан. Аԥсыӡ ахьамаз аҭыԥ аҿы 
иаанрыжьуан. Иара иамаз афор-
ма иабзоураны аԥсыӡ анҭалалак 
шьҭахьтәи изҭыҵӡомызт. Аԥсыӡ ҭа-
ларцаз изларжьоз фатәык ҭыршьуан.

Еиҭа ишышны иҟарҵоз аин-
терес зҵоу маҭәаруп ацгәмырчы. 
Иара аԥацхаҿы икнарҳауан, афатә 
ҭарҵәахырцаз. Еснагь ахәышҭаа-
раҿы еиқәыз амца иахылҵуаз алҩа 
иабзоураны афатә ԥхасҭахаӡомызт. 
Иара ишышны, иаагьежьны аформа 
амоуп. Ҵаҟала иамаз ахҩа аартны 
унапы нҭаҵаны иуҭахыз афатә ааҭу-
гон. Ацгәмырчқәа акымкәа-ҩбамкәа 
икнарҳауан, афатә еилыхны акәын 
ишҭарҵоз. Акәацрҩа хазы, ахшлых 
хазы.

Ишышны аԥацхақәа рҿы 
ахәышҭаара иахакнарҳауан иара 
убас ахәарҭа, афатә ахьдырҩоз, иара 
убас аҭӡаҿы икыдырҵон акәаҷабқәа 
зҭадыргылозгьы. Амузеи аҿы иҟоуп 
мҿыла мацарала ишышны иҟаҵоу 
алыхәҭа. Иара аамҭа иаӡрыжәхьеит 
аҟнытә иԥҽуп, аха аиҿартәышьа, аид-
кылашьа уамашәа иҟоуп. Иҳәатәуп, 
ишышуаз ахацәа шракәыз, дара роуп 
аҩнымаҭәахәқәагьы ҟазҵоз.

Абасала, аԥсуаа ҳҿы ицәырҵыз 
маругақәак иахьагьы ахархәа-
ра рымоуп, анхацәа рнапаҿы ир-
куп, иажәыр аҿыц аархәоит, егьырҭ 
ракәзар, шьҭа амузеи аҿы ада 
иубарҭам, рыхьӡқәагьы ажәытәра 
иагеит.

Акалаҭи амҵәышәи 
рҭоурых

Рцәырҵшьа шыҟалаз 

Альбина Жьиба

Лхаҵкы, аминистр иԥҳәыс

Ашәаҳәаҩцәа хәыҷқәа реицлабра

 d Ражден Гәымба ихьӡ зху Аԥс-
нытәи  аҳәынҭқарратә филармо-
ниаҿы имҩаԥысит аестрадатә 
шәаҳәаҩцәа рреспубликатә еиц-
лабра «Аҿар рыбжьы». Апроект 
аиҿкааҩс дамоуп Аԥсны зҽаԥсаз-
тәыз акультура аусзуҩы, Иван Кор-
туа ихьӡ зху Арҿиаратә центр аиҳа-
бы Нури  Кәарҷиа.

Аицлабратә концерт мҩаԥылгон 
ашәаҳәаҩ Инесса Григолиа.

Аицлабра иалахәыз ашәаҳәаҩцәа 
4-хәҭакны  еихшан, 5 шықәса зхыҵуа 
инаиркны 19 шықәса зхыҵуа рҿынӡа.

Аицлабра хықәкыс иаман аҟы-
баҩ злоу ашәаҳәаҩцәа  ҿарацәа 
ралԥшаара. Аицлабра ахәшьара арҭон 
аӡбаҩцәа: Аԥсны жәлар рартист Ли-
удмила Гәымԥҳа, Аахыҵ-Уаԥстәыла 
зҽаԥсазтәыз артист,  Аԥсны жәлар 
рартист, ашәа аԥҵаҩы-анагӡаҩы, 
афольклортә ансамбль  «Ерцахә» 
ахормеистр хада, Аԥсны акомпози-
торцәа Реидгыла анапхгаҩы – Но-
дар Кәарҷиа, Аԥсны акультура Ами-
нистрра аҟазара аҟәша аиҳабы, 
аестрада ашәа анагӡаҩ Авҭандил 
Конџьариа.

Аконцерт хацыркын Џьеси-
ка  Џьуӷьелиа иналыгӡоз ашәа «Аԥ-
суашәа» ала, амузыкатә напхгаҩы 
Асҭанда Ҭарԥҳа. Уи лышьҭахь иқәгы-
лаз: Наҳар Џьопуа инаигӡеит ашәа 
«Ҭабуп-иҭабуп», Алеқсандра  Нарма-
ниа – амультфильм  «Рапунцель» аҟ-
нытә ашәа. Саниа Басенциан Салима 
Шьынқәба иналыгӡеит «Сара сашәа», 
(ажәақәа Саида Габниа, амузыка Анри 
Гәымба). Ашәа «Сан» ажәақәеи аму-
зыкеи –Аида Маланӡиа. Сааҭк иназы-
наԥшуа алашара аҟалара иазыԥшыз 
ахәаԥшцәа напеинҟьарала ирыдыр-
кылон ашәаҳәаҩцәа хәыҷқәа. Урҭ 
иреиуоуп: Ерасҭ Тәанба, Дариа Бо-
рисова, Наала Гвазава, Сариа Цәеиба, 
Рашид Чачхалиа, Алеқсандра Чкотуа.

Акала иаҵахомызт егьырҭ аҩбатәи 
ахԥатәи агәыԥқәагьы рықәгылара.

Иазгәаҭатәуп,  ари ашықәсазтәи 
аицлабраҿы аестрадатә шәаҳәаҩцәа 
зегьы рашәақәа аԥсышәала мацара 
ишынарыгӡоз.

Аконцерт  аԥшьбатәи агәыԥ ақәгы-
лара 14-18 шықәса зхыҵуаз иртәын. 
Еиҳау азыҟаҵара, ҳәарада алҵшәагьы  
унаҭоит. Агәахәара ду урҭон урҭ 
асценаҿ рықәгылара. Убарҭ иреиуо-
уп Илана Ԥачлиа –«Сцоит», Манана 
Братухина лрепертуар аҟнытә. Викто-
риа Ахба – «Сбылуеит» ажәақәа Г. Гәы-
блиа, амузыка Евгени Сангәлиа). Рада 
Ӷәынџьиа – «Аԥсны», Сати  Какәбаа 
лрепертуар аҟнытә, Алан  Кархалаа 
– «Исырба», ажәақәеи, амузыкеи Ан-
ри Гәымба. Алеқсандра  Черқьезиа – 
«Апҟақәа», Манана Братухина лре-
пертуар  аҟы нтә. Алана  Асланӡиа 
– «Исхароузеи», (Руслан Агәмаа иму-
зыка). Алан Ҭҳаиҵыкә – «Бажәақәа ро-
уп», Рада Нардаиа  – ашәа «Шьышь 
нани», Николь Сангәлиа – «Амҩа ду».

Аконцертаҿ рҟазара аадырԥшит 
иара  убас  адуетқәа Адеқсандра 
Черқьезиа, Рада  Нардаиа – «Ахьа-
ца», Манана Братухина лрепертуар 
аҟнытә.  Аделина Ҷкадуеи Амелиа 
Какәбааи ашәа – «Ҳаи, шьыри, сукәх-
шандаз», амузыка Владимир Санаиа.

Аконцерт хыркәшо, уи аиҿкааҩ Ну-
ри Кәарҷиа, аестрадатә шәаҳәаҩцәа 
зегьы аӡбаҩцәа ирырҭаз ахәшьа-
рала аҳамҭақәеи адипломқәеи ра-
наишьеит. Зегь реиҳа ихадоу аицла-
бра Гран-при даԥсахеит 13 шықәса 
зхыҵуа Аслан Чачаа, уи инаигӡеит  
ашәа «Сзалхәдабтәызеи  быблабара», 
амузыка Леонид Чепелиански.

Наира Сабекиа

 d Аԥсны жәлар  рартист, Аԥ-
суа ҳәынҭқарратә Аҿар ртеатр 
асахьаркыратә напхгаҩы Софа 
Агәмаа-ԥҳа иқәлыргылаз, Брани-
слав Нушич иҩымҭа иалху  аспек-
такль «Лхаҵкы,  аминистр иԥҳәыс» 
знык иахәаԥшыз игәы еиҟара-
ны дыннажьуам, даҽазныкгьы  
аиҭахәаԥшра агәаҳәара инаҭоит. 

Аспектакль аҟны даара ибзиа-
ны иаарԥшуп зхаҵа  дминистрхаз 
аҳкәажә Џьени  лԥагьареи  лхышьҭы-
хреи, ҳәаа змам, иагьҵаҵӷәыдоу 
лхымҩаԥгашьа. Арҭ реиԥш ацәаҩа 
ҟазшьақәа ихнаԥааз аҳкәажә Џье-
ни лхаҿсахьа Аԥсуа ҳәынҭқарратә 
драматә театр асценаҿы қәҿиарала 
анагӡара лылшеит Аахыҵ-Уаԥстәыла 
зҽаԥсазтәыз артист Фрида Леи-ԥҳа.

Аспектакль аҟны актиорцәа рҟа-
зара ган рацәала иаарԥшуп, урҭ 
ари аспектакль аҟны инарыгӡоз 
акәашарақәа ахәаԥшҩы агәахәа-
ра  инаҭартә еиҿкаан. Хаҭала, ак-
тиорцәа рбаҩхатәра инаҷыданы, 
ахәаԥшҩы илаԥш зыдхалаз иру-
акуп урҭ рцәашәҵатәымаҭәа, реи-
лаҳәашьа.   Абаҩхатәра злоу адез-
аинер О. Загорскаиа актиорцәа 
рцәашәҵатәымаҭәа гьама  ҳаракы-

ла, ԥшшәы бзиала еинааланы, еиҿы-
бааны аԥҵара лылшеит.

Аспектакль аҟны иччархәны  иа-
арԥшу, адунеи амаа знапы иакушәа 
збо, хаҭала амаҵура змамкәаны, ак-
гьы иалаҟамкәаны иуаҩ дуны зхы 
збо, лхаҵа данминистрха, «амини-
стерша» – ҳәа амаҵура зхазгьы 
изхәыцыз  аҳкәажә Џьени леиԥш 
иҟоу ауаа  ҳаамҭазгьы уаҩы иԥыло-
ит. Аха амаҵура иага  иҳаракызар-
гьы, уи ауаҩреи  ахымҩаԥгашьа бзи-
еи ацзар шакәу, ишхадароу, насгьы 
иарбан маҵуразаалакгьы ишаамҭа-
латәу,  ауаҩреи ахымҩаԥгашьа бзиеи 
ауаҩытәыҩсатә ҟазшьа  иахәҭакзар 
шакәу ала уаҩ дазнархәыцуеит ас-
пектакль.

Зны-зынла аԥсҭазаараҿы иаҳԥы-
лало  аҳкәажә лҟазшьеи лхымҩаԥга-
шьеи змоу ауаа  ҿаԥнаҽуеит, рыбза-
мыҟәра аана рԥшуеит.

Алиа Гәажә-ԥҳа


